
2022 жылдың бірінші 
жартыжылдығына
«Сыр медиа» ЖШС 

қарасты 
газеттерге жазылу 
аяқталуға жақын.
Қапы қалмаңыз!

«Жаңа ғана Құралай Мейрамбек «Qazaqstan 
дауысы» жобасының 2021 жылғы жеңімпазы 
атанды. Роза Бағланова, Мәдина Ералиева, Жеңіс 
Ысқақовадай күміс көмей, алтын дауыс әнші 
апаларының ізін жалғастырып келе жатқан Құралай 
қызымызды Сыр жұртшылығы атынан қуана 
құттықтаймыз!» – деп жазды облыс әкімі Гүлшара 
Әбдіқалықова өзінің Facebоok парақшасында.

Жобаның шешуші сәтінде SMS-дауыс беру 
нәтижесі бойынша: 1-орын – Құралай Мейрамбек, 
2-орын – Ерік Төленов, 3-орын – Ернар Амандық, 
4-орын Аружан Айдарбекке бұйырды. 

Айта кетейік, аталған жобаға 6 мыңнан астам 
адам қатысқан. Оның ішінде 200-ге жуық үміткер 
шақырту алып, жоба барысында өнерлерін ортаға 
салды. Олардың қатарында Украина, Қырғызстан, 
Грузия, Қытай елдерінен келіп бақ сынағандар бар. 

СЫРДЫҢ 
САНДУҒАШЫ

Жерлесіміз, жас әнші Құралай Мейрамбек 
– «Qazaqstan дауысы» музыкалық жобасының 
2021 жылғы жеңімпазы атанып, 5 миллион 
теңге иеленді. Сонымен қатар, талантымен 
топ жарған Құралайдың өнерін әрі қарай 
дамытуға және насихаттауға «Қазақстан» 
телерадиокорпорациясы қолдау көрсететін 
болады. Айта кетейік, жобада Құралайға қазақ 
эстрадасының белгілі әншісі Сәкен Майғазиев 
тәлімгер болды.

Президент Қасым-Жомарт Тоқаев 2020 жылы 
«Жаңа жағдайдағы Қазақстан: іс-қимыл кезеңі» 
атты Жолдауында «Азаматтардың әлеуметтік әл-
ауқаты, ең алдымен, баспана мәселесіне тікелей 
байланысты. Нарық жағдайында тұрғын үйдің 
қолжетімділігі адамдардың табысына және осы 
міндетті өздігінен шеше алу қабілетіне орай 
жүзеге асады. Менің тапсырмам бойынша ел 
тұрғындарының зейнетақы жинағының бір 
бөлігін пайдалану мәселесі пысықталды. Бұл, 
әсіресе, қазір ерекше маңызды. 2021 жылдың 
өзінде Бірыңғай жинақтаушы зейнетақы қорының 
700 мың салымшысы өз жинағының бір бөлігін 
тұрғын үй алуға, емделуге жұмсай алады немесе 
басқарушы компаниялардың иелігіне береді» деді. 

Оң бастама, 
бұйырған 
баспана

Зейнетақы қорындағы жинақты мерзімінен 
бұрын алу мүмкіндігі туғалы талай азаматтың 
арманына айналған баспана мәселесі тиімді 
шешілді. Көптеген жас отбасы Жаңа жылды 
жаңа шаңырақта қарсы алмақ.

МИНИСТРДІ 
ҚАБЫЛДАДЫ

Мемлекет басшысы Қасым-
Жомарт Тоқаев Еңбек және 
халықты әлеуметтік қорғау 
министрі Серік Шәпкеновті 
қабылдады.

Президентке министрліктің 
биылғы атқарған жұмыстарының 
қорытындылары және Жолдауда 
айтылған мәселелердің жүзеге асыры-
лу барысы туралы есеп берілді. Атап 
айтқанда, жаңа жылдан бастап төменгі 
жалақы деңгейі 60 мың теңгеге дейін 
жеткені және тағы 591 мың азаматтық 
қызметкердің жалақысы өсетіні 
жөнінде айтылды.

Сонымен қатар министр жұмыс-
сыздықпен күрес бағытына да тоқталды. 
Қазіргі уақытта жұмыссыздық деңгейі 
4,9% құрап отыр.

Серік Шәпкенов жұмыспен қамту 
орталықтарын цифрландыру бойынша 
мәлімет берді. Оның айтуынша, жұмыс 
іздеген азаматтардың 33 проценті он-
лайн қызмет түрін пайдаланған, 26 
мың жәрдемақы электронды түрде 
рәсімделген. Сондай-ақ биыл 988,8 мың 
адам атаулы әлеуметтік көмек алған.

Бұдан бөлек, Мемлекет басшы-
сына министрліктің алдағы уақытта 
атқаратын жұмыстары туралы баян-
далды. Соның ішінде Серік Шәпкенов 
Әлеуметтік кодекс әзірлеу, зейнетақы 
жүйесін жаңғырту, кәсіби біліктілікті 
арттыру туралы заң жобасын және 
2022-2026 жылдарға арналған көші-қон 
саясаты тұжырымдамасының жобасын 
дайындау сияқты негізгі төрт бағытты 
атап өтті.

Қасым-Жомарт Тоқаев министрге 
осы бағыттағы жұмыстарды жүйелі 
түрде жалғастыруды тапсырды.

ҚОС КӘСІПОРЫН 
ІСКЕ ҚОСЫЛДЫ 

Сапар басы теңізді өлкедегі 
ауданаралық ауруханадан бастал-
ды. Аймақ басшысы дәрігерлермен 
кезде сіп, жаңа медициналық 
жабдық тардың жұмысын көрді. 
Бас дәрігер Марат Ршымбетов 
ауруха наға жаңадан сатып алынған 
компьютерлік томографияның 
жұмы сымен таныстырып, жылжы-
малы медициналық кешенді көр-
сетті. Жылжымалы медициналық 
кешен «Өнер кәсіпті дамыту 
қоры» АҚ арқылы 5 жылға қаржы 
лизингі шартымен алынған. Мұнда 
хирургиялық, гине кологиялық, 
рентген, УЗИ, офталь мология, 
жалпы қабылдау бөлмелері және 
зертхана заманауи медициналық 
қондырғылармен қамтылған. 
Кешенді алудағы негізгі мақсат – 
алыс ауылдарда тұратын тұрғын-
дарға медициналық қызмет көрсету. 

Айта кетсек, 385 адамды 
жұмыспен қамтып отырған ауру-
хана үш жыл бұрын пайдалануға 
берілген. Ғимарат үш қабатты, 150 
төсек-орны бар.

Одан әрі облыс әкімі аудан 
орталығында орналасқан «Aral 
Sea Food» ЖШС балық өңдеу за-
уытына барды. Балық түрлерін 
өңдеп қана қоймай, пластикалық 

қайық жасаумен айналысатын 
серіктестік Евростандарт бойынша 
мақұлданған технология бойын-
ша жұмыс істейді. Жылына 4 мың 
тонна өңделген балық филесін ішкі 
нарық пен ТМД елдеріне шығаруда. 
50 адамды тұрақты жұмысқа алған.

Сапар барысында облыс әкімі 
Арал қаласында салынған 2 пәтерлі 
18 үйдің кілтін тапсырып, баспанаға 
қол жеткізген отбасылардың 
қуанышын бөлісті. Көпбалалы 
отбасыларға арналған пәтерді сатып 
алуға мемлекет қазынасынан қаржы 
бөлінген. 

– Бүгін, міне, Арал тұрғындарын 
қуантып Жаңа жыл қарсаңында 
үйлердің кілтін табыстағалы 
тұрмыз. Қазан айында ғана осы 
маңдағы 4 пәтерлі тұрғын үйлердің 
кілтін берген болатынбыз. Белгілі 
меценат Болат Өтемұратов Арал 
өңіріндегі қуаңшылық мәселесімен 
қатар, тұрғындардың әлеуметтік 
жағ  дайына да назар аударып, 
бірнеше отбасының баспаналы бо-
луына демеушілік жасады. Қазір-
гі таңда осы тұрғын үйлердің 
құры   лысы аяқталып, барлық жағ-
дайы жасалған жайлы баспана 
пайда лануға беріліп отыр. Тұр-
ғындарға қуаныш сыйлаған құры-
лыс шыларға, жұмысшыларға зор 
риза шылығымызды білдіреміз. 
Шаңы рақтарыңыз шаттыққа то-
лып, құт-береке кетпесін! Еліміз 

еңселі, Тәуелсіздігіміз мәңгілік 
бол сын! – деп аймақ басшысы бас-
паналы болған отбасы мүшелерін 
құт тықтады. Сондай-ақ облыс 
әкімі 7 баланың анасы Нұргүл 
Еділбаеваның үйіне аялдап, пәтер 
иесіне ас үй жиһазын сыйлады.

– Жаңа жыл қарсаңында баспа-
налы болып, қуанышқа кенелдік. 
Өзім көпбалалы анамын. Он жыл ке-
зекте тұрдым. Мемлекет көмегімен 
қол жеткізген жаңа шаңырағымызда 
құт-береке болсын деп тілеймін. 
Қуанышымызды бөлісе келген об-
лыс әкіміне, ел ағаларына аналық 
алғысымды білдіремін. Үйлі болған 
барлық жерлестеріме құтты бол-
сын айтамын, – деп көпбалалы ана 
ақжарма тілегін жеткізді.

Тәуелсіздік алған уақыттан 
бері ауданда 324697 шаршы метрді 
құрайтын тұрғын үй пайдалануға 
беріліп, 180 жас маман баспана-
лы болған. Мұнан бөлек, ауданға 
қарасты шалғай елді мекендерде 
жаңадан 6 дәрігерлік амбулатория, 
1 фельдшерлік-акушерлік пункт, 
7 медициналық бекет пен 38 бі-
лім ошағы жаңадан салынды. 4 мә-
дениет үйі, 2 клуб және 2 музей ау-
дан халқына рухани қызмет етуде. 
Сондай-ақ, бұқаралық спортты да-
мыту бағытында ауданда 2 спорттық 
кешен, 1 стадион, 35 спорттық 
алаң пайдалануға берілсе,  3 спорт 
кешенінің құрылысы жүруде.

Аралдағы сапар Жақсықылыш 
кентінде жалғасты. Мұнда өңір 
басшысы «Аралтұз» АҚ жанынан 
ашылған үшінші испан цехының 
жұмысын көрді. Жалпы Қазақстан 
ғана емес, сыртқы елдерге де таны-
мал Арал тұзын өндіруші кәсіпорын 
жылына 600 мың тонна өнім 
шығаруға қауқарлы. 

– Үшінші испан цехы ашылғалы 
екі жүз адамды жұмысқа алдық. Әлі 
де жүзге жуық қызметкерді штаттық 
кестеге сай қабылдайтын боламыз. 
Цех айына 15 мың, ал жылына 180 
мың тонна ас тұзын шығара алады. 
Жаңа кәсіпорынның жалпы құны 
3 млрд теңгені құрап отыр, – дейді 
цех бастығы Бержан Рысмамбетов.

Ал мұнан соң ауданға қарасты 
Аралқұм ауылдық округіне барған 
аймақ басшысы Шөміш елді меке-
ніне жақын орналасқан «Aral 
Quartz» ЖШС-да болып, кварц құ-
мын байыту бойынша тау-кен ком-
би натының бірінші кезеңін іске қос-
ты. Аталған өндіріс орны жылына 
120 мың тонна байытылған кварц 
кон   центраты мен құрғақ құрылыс 
ұн тақ тарын өндіреді. Өндіріс ор -
нын    да 70 жаңа жұмыс орны құрыл-
ған. 

– Біраз уақытқа созылған зерт-
ханалық зерттеулерден соң ком-
бинаттың бірінші кезеңін іске қо-
сып отырмыз. Біздің өнім тікелей 
шыны шығаратын зауытпен байла-
нысты. Комбинат сағатына бес тон-
на, ал тәулігіне 100 тоннаға дейін 
кварц концентратын шығара алады, 
– дейді жоба жетекшісі Мамадияр 
Қадырбеков.

Кәсіпорынға цех салу үшін 
мем лекет қолдауымен 4 гектар жер 
берілген. Сондай-ақ Арал ауда -
нында орналасқан бірнеше учаске-
де кварц құмы өн дірілмек. Болжам 
бойынша, мұн да 27,5 млн тонна 
кварц қоры бар.

БОЙ КӨТЕРГЕН 
БАҺАДҮР 

ЕСКЕРТКІШІ

Облыс әкімінің сапары Қазалыда 
жал ғасты. Алдымен Жалаңтөс баһа-
дүр дің 445 жылдығына орай орна-
тыл     ған ескерт кіштің ашылуына 
қа  тысты. Ел Тәуелсіздігінің 30 
жыл    дық мерей тойымен қатар кел-
ген даңқ  ты батыр ескерткішінің ор-
на     ты луымен тұрғындарды құт тық-
тады. 

– Тәуелсіздігіміздің 30 жылдық 
мерекесімен қатар келген Жалаңтөс 
баһадүрдің 445 жылдық мерейлі 
мерекесінде сәулет өнерінің бір 
белгісі – осы еңселі ескерткішті 
орна  тып отырмыз. Самарқанды 
30 жыл билеген бабамыздың тыл -
сымға толы құпия әлеміне аса 
мұқият үңіліп, ескерткішін қола-
дан құйған елімізге белгілі мүсінші 
Аманкелді Кененбаев ерлік пен 
өрліктің, даналықтың үйлесімін дәл 
бейнелесем деген мақсатына жетті 
деп есептеймін. Туған жерімізді 
найзаның ұшымен, білектің күшімен 
қорғаған батыр бабамыздың рухы 
ұрпағын қолдап-қорғап жүргей, – 
деді өңір басшысы. 

БАРЛЫҚ ИГІЛІКТІҢ 
БАСТАУЫНДА ЕСЕЛІ ЕҢБЕК БАР

Sb Ержан ҚОЖАСОВ,
«Сыр бойы»

Сыр өңірінде тың серпін алған игі істер көп. Әсіресе, аудан мен ауыл арасында атқарылған жұмыс 
жетерлік. Бір белгілісі, Тәуелсіздіктің әр кезеңінде тәуекелге барған, бейбіт өмірде ұрпақ алдында адал 
борышты арқалаған аға буынның қажырлы еңбегі бар мұнда. Әсіресе, шалғайдағы елді мекеннің 
еңсесін көтеріп, жұрт жағдайын жасауға мемлекет тарапынан көптеген тиімді қадам жасалды. Оған 
айта берсек, мысал да көп. 

Апта басында облыс әкімі Гүлшара Әбдіқалықова  Арал және Қазалы аудандарында болып, 
бірқатар нысандардың ашылуына қатысты. Бұл сапар Қорқыт елі – Қармақшыда да жалғасты. 

www.facebоok.com/syrboyi.kz/

Қазына қазаны 

Аймақ2

– Биыл ішкі саясат саласында да үлкен 
өзгерістер мен айтулы жаңалықтар орын 
алды. Құрылымның құрамы өзгеріп, жұмыс 
жасау шеңбері артты. Биылдан бастап жаңа 
функциялар беріліп, жастармен жұмыс жасау, 
Қазақстан халқы ассамблеясы хатшылығы 
және этносаралық қатынастар бөлімдері 
ашылып, бұқаралық ақпарат құралдары мен 
интернет ресурстар бөлімдері біріктірілді. 
Сәйкесінше, облыс  тық «Жастар ресурстық 
орта лығы» және «Қоғамдық келісім» 
мекемелері басқарманың құры лымына енді, 
«Рухани жаңғыру орталығы» коммуналдық 
мекеме ретінде қайта құрылды, – деді Мира 
Жомартқызы.

Нәтижесінде, бүгінде басқарма «Сыр ме-
диа» ЖШС, «Рухани жаңғыру орталығы», 
«Қоғамдық келісім орталығы», «Жастар 
ресурстық орталығы», «Ақпараттық тал-
дау орталығы», «Тілдерді оқыту орталығы», 
«Өңірлік коммуникациялар қызметі» секілді 
мекемелермен бірге жұмыс жасауда. 

– Үлкен ұжымның бірлігі мен 
біліктілігін арттырып отыру – біздің басты 
ұстанымымыз. Осы бағытта, қызметкерлер 
арасында салауаттылық пен рухани да-
муды қалыптастыру мақсатында алғаш 
рет спорттық турнир ұйымдастырылды. 
Оған барлық мекеме қызметкерлері 
белсенді қатысып, өздерін жаңа қырынан 
танытты. Әсіресе, «Ақпараттық талдау 
орталығы», «Жастар ресурстық орталығы» 
және «Қоғамдық келісім орта лығының» 
белсенділігін ерекше атап өту керек. Алдағы 
уақытта тек басқарма құрамымен ғана 
емес, қала және аудандық әріптестеріміздің 
қатысуымен осындай турнирлер, ұлттық 
ойындар, интеллектуалды сайыс, дебаттар 
өткізуді жоспарлап отырмыз, – деді және бір 
сөзінде басқарма басшысы.

Айта кетейік, алдағы жыл басқарма үшін 
мерейлі кезең болғалы тұр. Басқарманың 
құрылғанына 20 жыл толады. Шара барысын-
да Мира Қазбекова басқарма қызметкерлеріне 
облыс әкімі мен басқарма басшысының 
алғыс хаттарын, сондай-ақ арнайы номина-
циялар бойынша дипломдар табыс етті. Іс-
шара мерекелік концерттік бағдарламамен 
жалғасын тапты.

«СБ» ақпарат

Мемлекет басшысы халықтың 
әлеуметтік жағдайын ескерген оң бастама 
туралы биылғы Жолдауында да «Тұрғын 
үй азаматтарымыз үшін – қашанда бас-
ты мәселе. Мен бұған дейін зейнетақы 
жинағын мерзімінен бұрын пайдалану 
туралы бастаманың оң әсері болғанын 
айттым. Зейнетақы жинағының жеткілікті 
мөлшерінің шегінен асатын бөлігін 
тұрғын үй сатып алу мақсатында «От-
басы банкіндегі» есепшотқа аударуға 
рұқсат беру қажет деп санаймын. Соны-
мен қатар, бұл қадам жұрттың қаражат 
жинауды және оны сауатты жұмсауды 
дағдыға айналдыруына мүмкіндік береді» 
деп атап көрсетті. 

Қордағы қаржыны алған, баспанаға 
қол жеткізген немесе жинақ қаражатын 

толтырған тұрғындар қатары көбейді.  «От-
басы банк» АҚ Қызыл  орда филиалының 
директоры Әділ жан Сәулебаевтың айту-
ынша, аймақта 12540 адам өз зейнетақы 
төлемдерін пайдаланған екен. Олардың 
50 проценті үй сатып алса, қалғаны 
қаражатты өзге мақсатқа жұмсаған. 

− «Отбасы банкіндегі» қарыз бойын-
ша берешекті өтеу (ішінара немесе толық) 
арқылы  1109 адам, ипотекалық қарыз 
бойынша берешекті өтеу, оның ішінде Ис-
лам банкінің қаржыландыру шеңберінде 
404 адам, ипотекасыз негізде 6165 азамат 
тұрғын үй сатып алды, − деді Әділжан 
Рахымжанұлы.

Расында, зейнетақы төлемін алу 
арқылы баспанаға қол жеткізген тұрғын-
дар қатары мол. Мұндай мүмкін дікті 
пайдаланып, көптен күткен арманы 

орындалған отбасы қаншама?! Қор дағы 
артық ақшаның игілігін көрген қызыл-
ордалықтың бірі – Дархан Жолдыбаев. 
Қала тұрғыны зейнетақы қорындағы 
қаржы есебінен тұрғын үй сатып алудың 
тиімділігі туралы ой бөлісті.

− Екі ұлым Алматы қаласындағы 
О.Жәутіков атындағы физика-матема-
тика орта мектеп-интернатында оқиды. 
Соларға Алматы қаласынан пәтер алу 
үшін өзімнің, әйелімнің, тіпті кішкентай 
баламның атынан «Отбасы банкінен» шот 
ашып, ақша жинай бастадық. Зейнетақы 
қорынан ақша алуға болатынын естігенде 
қуанышымызда шек болмады. Тиімді 
шартты дер кезінде пайдаланып, Алматы 
қаласы Бостандық ауданынан екі бөлмелі 
пәтерге қолымыз жетті. Балалардың 
болашағы үшін көздеген мақсатымызға 

мерзімінен бұрын жеткенімізге разымын, 
− дейді ол. 

Айта кетейік, жыл басынан бері «От-
басы банкіне» 1708 азамат жүгінген. 
Олардың ішінде тұрғын үй сатып алуға 
863, тұрғын үйін жөндеу және жаңғырту 
бойынша 71, тұрғын үй салуға 58 от-
басы қол жеткізген. «Бақытты отбасы» 
бағдарламасымен 155 отбасы баспаналы 
болса, «Шаңырақ» бағдарламасымен 188, 
«Нұрлы жер» бағдарламасы аясында 312, 
әскери баспанаға 46 азамат қол жеткізді. 
Сондай-ақ «Ұмай» әйелдер бағдарламасы 
шеңберінде 14 әйел баспаналы болған.

Мемлекет тарапынан да ауқымды 
тірлік бар. Қызылорда қаласы әкімдігінің 
мәліметінше, биыл сол жағалаудан көп-
балалы аз қамтылған топтағы азаматтарға 
арналған 680 пәтерлі 14 тұрғын үй 

құрылысы аяқталып, тұрғындарға 
берілген. Оған қоса аталған аумақта апат-
ты жағдайдағы тұрғын үйлерде тұрып 
жатқан азаматтарға 50 пәтерлі 1 тұрғын үй 
табысталса, арендалық 33 пәтер берілген. 
Сонымен қатар алдағы уақытта  «СПМК-
70» шағын ауданынан «Отбасы банк»  
арқылы 640 пәтерді құрайтын 13 тұрғын 
үй пайдалануға берілмек. 

Жақында 2022 жылы зейнетақы 
жинағын мерзімінен бұрын пайдаланудың 
шекті мөлшері күрт өсетіні хабарланды. 
Алайда Еңбек министрлігі мен БЖЗҚ 
келтірген дәлелдерге қазақстандықтардың 
көңілі толмай, әлеуметтік желі арқылы 
наразылық білдірді. Мемлекет басшысы 
зейнет ақы жинақтарының шекті меже-
сін көтеру туралы шешімге қатысты көп-
ші ліктің өтінішіне құлақ асып, арнайы 

нұсқау берді. Зейнетақы қорындағы шек-
ті межеден асқан қаржысын пайдаланып 
үлгермеген азаматтарды қолдап, Үкімет ке 
шекті межені көтеру мерзімін 2022 жыл-
дың 1 сәуіріне дейін ұзартуды тапсырды. 

Енді сәуір айына дейін қордағы қара-
жатын мақсатты пайдаланып,  баспанаға 
қол жеткізетін азаматтардың саны артпақ. 
Қазір де әлеуметтің әлеуетін көтеретін 
бас пана жайы шешім тауып келеді. Жер-
гілікті билік тұрғындарды баспанамен 
қам туда қарқынды қызмет етуде. Жаңадан 
бой көтерген үйлердің де саны артып, 
қоныс танушылар қатары көбейді. Деген-
мен, баспанамен қамту мәселесіне әлі 
де  жаңа қадамдар қажет. Себебі бүгінде 
Қызыл орда қаласында 25785 азамат үй 
кезегін күтіп жүр.

Басқарманың баянды қызметі
Өткен сенбіде облыстық жастар ресурстық орталығында ел Тәуелсіздігінің 30 

жылдығы аясында табысты жетістіктерді саралап, үздіктерді марапаттау үшін 
облыстық ішкі саясат басқармасы жылдың қорытынды кешін өткізді. Салтанатты 
шараға басқарма басшысы Мира Қазбекова, сала қызметкерлері және БАҚ өкілдері 
қатысты.

Оң бастама, бұйырған баспана

Әлім деген бір ел бар
Әлімсақтан белгілі,
Аңыз болған әлемге
Ерлігі мен өрлігі.
Жолбарыстай жоталы
Арыстандай қаһарлы,
Биіктігі аспандай
Дала сынды кеңдігі.

Әлім деген шайқалған
Дүнияның теңізі,
Төртқарадан тараған
Сейітқұлдың сегізі.
Сегізінің ішінде
Іші гауһар, сырты дүр
Жалаңтөс пен Әйтеке
Ердің ері – негізі!

Еске салар дабылы
Найзағайдың күркүрін,
Жауды көрсе жайнаған 
Шері сынды, шіркінің.
Маңдайдағы көзі ғой
Таңдайдағы сөзі ғой,
Ер баһадүр Жалаңтөс
Түбі терең түркінің.        

Ораз қажы әулие –
Жалаңтөстің бабасы,
Артық еді патшадан
Ақылы мен санасы.
Ұлық ақсақ Темірге
Бас уәзір болған-ды,
Қара қылды қақ жарған
Кіші жүздің баласы.

Асыл Ораз қажының 
Тоқпан батыр шуағы,
Бәрі алып шетінен
Ішінде жоқ уағы.
Сонда Тоқпан батырдан
Жаратылып Сейітқұл,
Сейітқұлдан арслан -
Ер Жалаңтөс туады.
Бес жасында Жалаңтөс
Аттың жалын тартады,
Он жасында Жалаңтөс
Топқа түсті алқалы.
Он бес жасқа толғанда
Бұқараның төрінде,
Қол басы боп Жалаңтөс
Даңқы көкке артады.

Ерек сүйіп Жаратқан
Нұрын құйып Тәңірі,
Алатаудай асқақ-ты
Қаратаудай сабыры.
Сайын дала төсінде
Алапасы тасыған,
Сан ғимарат тұрғызған
Самарқанның әмірі. 

Ер Жалаңтөс артына
Өшпес мұра қалдырған,
Сәулетшінің түр-түрін
Самарқанға алдырған.
Үш мың құлды тұтқын ғып
Айдап келіп Кабулдан,

Самарқанды гүлдентіп
Медресе салдырған.

Самарқанның әмірі
Шын өнерді таниды,
Қанша әмір болса да
Жомарт көңіл, жаны игі.
Өзі тауып шеберді
Өзі бас боп тұрғызған,
Самарқанның төріне
«Шир-дор», «Тіллә Қариді».

Ата жаудан тайсалмай
Ер Жалаңтөс тұрады,
Ақ найзасын қолында
Астында боз пырағы.
Шақпақ, Кеңгір тауында
Қонтайшы жау Батурдың,
Елу  мың қол әскерін
Тас-талқан қып қырады.

Ер Жалаңтөс ежелден
Дұшпанға бас имеген,
Шапқан жауын батпақтай
Қансоқта ғып илеген.
Тәшкен менен Түркістан
Кабул менен Мешхетті,
Ақылымен, сесімен
Бағындырып билеген.

Хан-Патшадан кем емес
Ер Жалаңтөс қарасаң,
Алым-салық төлеген
Сый жіберіп орасан.
Үндістан мен Хорезм
Қырғыз, қашқар, қалмақпен
Тибет және Гераттан
Балқы менен Хорасан.

Сабасына түсірді
Тасқан менен асқанды,
Ер Жалаңтөс дітінен
Жүміле жұрт жасқанды.
Қол астына қараған
Барлық ұлттың өкілін,
Алаламай, шет көрмей
Әділдікпен басқарды.

Тербетілді, тербеді
Ұлы Тұран бесігі,
Кем болған жоқ патшадан
Жалаңтөстің несібі.
Алтынменен жазылды
Тарихына ерліктің, 
Салқам Жәңгір, Жалаңтөс
Ер Есімхан есімі! 

Беу, Жалаңтөс ер бабам
Алты алаштың туысың, 
Сен есенде ешқашан
Шайқалмаған ырысым.
Самарқанның қақпасын
Алтынменен әдіптеп,
«Алшын» деген сөз жазған
 Шыныменен ұлысың!!!

Бақытбек СМАҒҰЛ,
ҚР Парламенті 

Мәжілісінің депутаты

Жалаңтөс 
баһадүр

Қызылорда облысы әкімінің аппараты

Аты-жөні, тегі Лауазымы Қабылдау 
күндері 

Қабылдау 
уақыты

Әбдіқалықова
Гүлшара Наушақызы

Облыс әкімі Әр айдың 
4-ші жұмасы

Белгіленген 
уақытта

Тілешев Нұрлан Шаймерденұлы
(әлеуметтік-экономикалық даму, бюджеттік жоспарлау, 

салықтар мен төлемдер, индустриялық-инновациялық 
салалар бойынша,кәсіпкерлікті дамыту, энергетика,  газбен 

қамтамасыз ету, тұрғын үй-коммуналдық шаруашылық, 
ауызсу, құрылыс, жол мәселелері, Төретам және Ақай елді 

мекендерін дамыту туралы)

Облыс әкімінің 
орынбасары

Әр айдың 
3-ші бейсенбісі

Белгіленген 
уақытта

Шаменова  Балжан Мөрәліқызы 
(білім, денсаулық, санитарлық-эпидемиологиялық жағдай, 

жұмыспен қамту, әлеуметтік қорғау, еңбек қауіпсіздігі мен 
еңбекті қорғау талаптары туралы, мүгедектер мәселелері)

Облыс әкімінің 
орынбасары

Әр айдың 
3-ші

сәрсенбісі

Белгіленген 
уақытта

Ахмет Серік Әбжәліұлы
(ішкі саясат, қоғамдық саяси ахуал, құқық қорғау және 

қоғамдық қауіпсіздік, төтенше жағдайлар және жұмылдыру 
дайындығы, діни ахуалы, мемлекеттік тіл, мәдениет, дене 
шынықтыру, спорт және жастар саясаты, отбасы және 

әйелдер мәселелері)

Облыс әкімінің 
орынбасары

Әр айдың 
2-ші жұмасы

Белгіленген 
уақытта

Жаханов Бахыт Дүйсенұлы
(ауыл шаруашылығы, жер және су қатынастары, қоршаған 

ортаны қорғау, табиғат ресурстарын пайдалану, азық-түлік 
қауіпсіздігі, мемлекеттік сатып алу мәселелері туралы)

Облыс әкімінің 
орынбасары

Әр айдың 
1-ші бейсенбісі

Белгіленген 
уақытта

Аймақ басшысынан соң аудан 
ардагерлері атынан Самұрат Иман-
досов еңселі ескерткіштің ашылуы-
мен құттықтап, жүрекжарды лебізін 
білдірді. Мұнан соң қонақтарға 
ескерткіш маңынан ашылған 
саябақты абаттандыру жұмыстары 
көрсетілді.

Айта кетейік, елорда, Алма-
ты мен Ақтөбеде, облыс орталығы 
мен Қазалы ауданында Жалаңтөс 
баһадүр атындағы көшелер бар. 
Қызылорда қаласында еңселі 
ескерткіші бой көтерген. Сондай-
ақ, облыс орталығында дарынды 
балаларға арналған спорт мектебі 
және Қазалыдан мектеп пен ауылға 
батыр есімі берілген. 

Сонымен қатар, өзге аудан-
дардағыдай баспанамен қамту 
жұмысы Қазалыда да қарқынды. Об-
лыс әкімі аудан орталығы – Әйтеке 
би кентіндегі «Аймақаш» шағын 
ауданына барып, аз қамтылған 18 
көпбалалы отбасыға баспана кілтін 
табыс етті. 

– Жаңа жыл қарсаңында көптеген 
отбасы қоныс тойын тойламақ. 
«Нұрлы жер» бағдарламасы аясын-
да салынған бұл үйлер негізінен 
баспанаға мұқтаж көпбалалы 
отбасыларға беріліп отыр. 
«Аймақаш» шағын ауданындағы 36 
тұрғын үйдің құрылысы осы жылдың 
басында басталған еді. Ол үшін 
бюджеттен 388 млн теңге бөлінді. 
Бұл тұрғын үйлер – елімізде мем-

лекет тарапынан тұрғындардың әл-
ауқатын арттыруға жасалып жатқан 
қолдаудың нақты көрінісі. Жаңа 
пәтер иелеріне қоныстарыңыз құтты 
болсын айтамын. Еліміз тыныш, 
халқымыз бейбіт, тәуелсіздігіміз 
баян ды болсын! – деді облыс әкімі.

Мұнда да Гүлшара Наушақызы 
жаңа баспанаға қол жеткізген 
Жанаргүл Баймұхановаға арнайы 
сыйын, балаларға жаңажылдық 
тәттілер табыстады.

Қазалыдағы сапар Майлыбас 
ауылдық округінде тәмам далды. 
Жеке кәсіпкер Арзана Байсу ганова-
ның жол бойындағы қызмет көрсету 
кешенінде болған әкім кәсіпкердің 
жұмысына сәттілік тіледі. 10 
адам тұрақты жұмыс істейтін 
сервистік орталық жақында ғана 
іске қосылыпты. Кешенде қонақ үй, 
монша, тамақтану орны, автотұрақ, 
көлік жөндеу орталығы және шағын 
маркет бар.

Айту керек, кейінгі 30 жыл ішінде 
ауданда 19 орта мектеп, 9 мемлекеттік 
балабақша, 25 денсаулық, 15 спорт 
нысаны және 6 мәдениет ошағы іске 
қосылды. Автокөлік жолдарының 
жағдайы 80,3 процентке жақсарған. 
Ал Тәуелсіздік жылдарында Қазалы 
ауданында 467,9 мың шаршы метр 
тұрғын үй салынып, пайдалануға 
беріліпті. 

БАЛАЛАР ЛАГЕРІНІҢ 
ҚҰРЫЛЫСЫ БІТТІ

Аудандарға сапар барысын-
да Қармақшыға аялдаған облыс 
әкімі Гүлшара Әбдіқалықова Жо-
салы кентінде болып, 10 пәтерлі, 
бес үйдің кілтін иелеріне табыс 
етті. «Нұрлы жер» мемлекеттік 
бағдарламасы арқылы салынған 
үйлер Тәуелсіздіктің 30 жылдық 
мерейтойы аясында әлеуметтік 
аз қамтылған және көпбалалы 
отбасыларға беріліп отыр. Бір 

тұрғын үйдің жалпы ауданы 136,6 
шаршы метрді құрайды.

Облыс әкімі Тәуелсіздіктің 30 
жылдығы және Жаңа жыл мерекесіне 
орай құттықтауын жеткізді.

– Баршаңызды еліміздің ең 
басты ұлық мерекесі – қастерлі 
Тәуелсіздігіміздің 30 жылдығымен 
және келе жатқан Жаңа 2022 жыл-
мен шын жүректен құттықтаймын! 
Баспанаға мұқтаж көпбалалы, 
аз қамтылған отбасылар үшін 
мемлекетімізде тиісті жағдайлар 
жасалғаны белгілі. Жаңа жыл 
қарсаңында көпбалалы аналарға 
қуаныш сыйлау мақсатында кезек-
те тұрған отбасыларға табыстағалы 

тұрмыз. Қоныстойларыңыз құтты 
болсын! Шаңырақтарыңызға шат-
тық, отбасыларыңызға құт-береке, 
амандық тілеймін, – деді облыс әкімі.

Мұнан соң, облыс әкімі жыл бойы 
жұмыс істейтейтін демалыс лагері 
құрылысымен танысты. Мердігер 
мекеме өкілдерінің айтуынша, де-

малыс аумағында әкімшілік, мед-
пункт, клуб, асхана, ер балалар және 
қыздарға арналған жатын орындар, 
спорттық ойын алаңдары, автотұрақ, 
шаруашылық ғимараттары және бу 
қазандығы орналасқан.

– Бұл лагерь ғана емес, қосымша 
білім беру орталығы да болмақ. Бү-
гінде құрылыс толық аяқталды, ке-
лесі жылдан жұмысын бастайды. Он 
күн сайын 120 баланы қабылдай ала-
тын лагерь бір жыл ішінде мыңдаған 
оқушыға қосымша сабақ пен Ұлттық 
бірыңғай тестілеуге көп көмегін 
тигізеді деп айта аламын, – дейді 
облыстық білім бас қар масының бас-
шысы Ақзира Қасымова.

Лагерьдің барлық ғимараттарын 
аралаған облыс әкімі оқушыларды 
қабылдау процесіне қажетті қадам-
дарды іске асырып, танымдық 
бағыттағы жұмыстарды жанданды-
руды тапсырды.

Суретті түсірген 
Б.ЕСЖАНОВ

БАРЛЫҚ ИГІЛІКТІҢ БАСТАУЫНДА 
ЕСЕЛІ ЕҢБЕК БАР

Президент атап өткендей, 
Тәуел сіздіктің 30 жылында 
еліміз биік белестерді бағын-
дырып ғана қойған жоқ, талай 
өткелдерден өтті. Қазалы ауда-
ны да ел егемендігімен бірге 
есейіп, өңіріміздегі өзге де ау-
дандармен қатарласа, қанатта-
са көркейіп келеді. Аудан әкімі 
Мұхтар Оразбаев бұл ілгерілеу
дің бәрі Мемлекет басшысы 
ҚасымЖомарт Тоқаевтың 
Жолдауынан туындайтын мін-
деттерді жүзеге асыруға бағыт-
талып жатқанын айтады.

– Қазалы ауданы жаңа 
жетістіктер мен әлеуметтік 
жаңару жолында алға қарай 
қадам жасауда. Мемлекет бас-
шысының Жолдауынан туын-
дайтын міндеттерді орындауда 
бірқатар оң өзгерістерге қол 
жеткізілді. Шағын және орта 
кәсіпкерлікті дамыту, жаңа жұ-
мыс орындарын ашу бойын-
ша жүргізілген жұмыстардың 
нәтижесінде аудан экономика-
сы тұрақты дамып, аудан бюд-
жетінің кірістер бөлігі көбейді. 
Тәуелсіздік жылдарында аудан-
да 70тен астам әлеуметтік ны-
сандар салынды. Оның ішінде 
мектептер мен балабақшалар, 
мәдениет орындары бар. Аудан 
орталығы мен ауылдар абат-
тандырылып, көріктене түсті, 
– деген аудан басшысы бұл жа-
салған жұмыстардың барлығы 
тәуелсіздік тартулары, жұды-
рықтай жұмыла білген халқы-
мыздың ерен еңбегі екенін атап 
өтті.

Шынында Қазалы өлкесі 
Тәуелсіздіктің 30 жылдық 
тойына толымды табыстар-
мен жетіп отыр. Жыл басынан 
бері өзекті мәселелердің түйіні 
тарқатылып, бірқатар шаруа-
ның шешімі табылды.

– Президент Жолдауы елдің 
алдағы әлеуметтікэкономика-
лық дамуының басым бағытта-
рына арналды. Онда айтылған 
экономиканы барынша әрта-
раптандыру, өңдеу өнеркәсібі 
өнімінің экспортын арттыру 
сынды нақты қадамдар ел дам
уына жаңа мүмкіндіктер әке-
летіні сөзсіз. Агроөнеркәсіп 
кешенінде қордаланған проб
лемалар өз алдына бір төбе. 
Бұл орайда, Президент әкім-

дердің мал шаруашылығын 
жайылыммен қамтамасыз ету, 
қолайсыз ауа райының болуы 
мүмкін зардаптарының алдын 
алу, ауыл шаруашылығы на-
рығында баға белгілеу, аграр-
лық саясаттағы сабақтастықты 
жолға қою мәселелеріне тоқта-
лып, нақты тапсырмалар берді. 
Бұл ретте аудан экономикасы 
жылданжылға артып келеді. 
Мәселен, жыл басында аудан 
бюджеті 21,6 млрд теңге болып 
бекітілсе, он бір айда 22,9 млрд 
теңгеге жетті. Оның ішінде өз 
кірістеріміз 1,9 млрд теңгені 
құрады, – дейді Мұхтар Ораз-
баев.

Негізінен, аудан бюджетінің 
кіріс бөлігін ұлғайтудың бір-
денбір көзі – жаппай кәсіп-
керлікті дамыту. Осы орайда, 
жыл басынан бері өнеркәсіп 
кәсіп орындарында 15,4 млрд 
теңгенің өнімі өндірілді. Өнер-
кәсіптің басым бөлігі өңдеу 
өнеркәсібінің үлесінде. Биылғы 
11 айда бұл салада 13,3 млрд 
теңге көлемінде өнім өндірілді.

Бүгінгі күнге дейін кәсіп-
керлік субъектілерінің саны 
5512 бірлікті құрады. Он бір 
айда 1047 кәсіпкер тіркелді. Бұл 
2020 жылдың есепті кезеңімен 
салыстырғанда 390 кәсіпкерге 
артық. Жалпы тіркелген кәсіп-
керлік субъектілерінің ішінде-
гі жұмыс істеп тұрғаны 5188 
бірлікті құрап, кәсіпкерлердің 
белсенділік көрсеткіші 94,1 
процентке жетті. Осы жылдың 
он бір айында түрлі мемлекет-
тік бағдарламалар аясында 804 
адам 3,2 млрд теңге қайтарым-
сыз грант пен несие алды. Жыл 
басынан бері аудан аумағында 
13 кәсіпкерлік нысан пайдала-
нуға беріліп, 63 адам жұмыспен 
қамтылды. Жаңа өндіріс орын-

дарын көбейту мақсатында 
ашылған «Өндірістік аймақта» 
жалпы құны 152 млн теңгені 
құрайтын алты жоба жүзеге 
асырылуда. Тағы бір жобаның 
құрылыс жұмыстары жүргізілу-
де. «Өндірістік аймақ» аумағы-
на жетіспейтін инфрақұрылым 
түрі – газ желісінің жобасме-
талық құжаттарын әзірлеп, са-
раптамадан өткізуге аудандық 
бюджеттен 1,7 млн теңге қаржы 
бөлінді.

Сәл шегініс жасасақ, пан-
демияның аймақтардың қазіргі 
әлеуметтікэкономикалық жағ
дайына әсері экономиканың 
барлық саласында бірқатар 
проблемаларды ашты. Бұл об-
лыста экономиканың барлық 
саласы мен әлеуметтік салаға, 
азықтүлік, азықтүлік емес 
тауарлар мен көрсетілетін 
қыз меттердің негізгі түрлерін 
өндіру және тұтыну теңгерімі-
не ауқымды талдауды жедел 
жүргізуге себеп болды. Талдау 
қорытындысымен агломера-
циялық тәсіл негізінде қыз-
мет түрлері бо йынша саралау 
арқылы бизнеске 4600ден 
астам тұрақты жұмыс орында-
рын құруға мүмкіндік беретін 
жалпы сомасы 270 млрд тең-
геден асатын 265 жобаны іске 
асыру ұсынылды. Осылайша, 
былтыр облыс әкімінің тапсыр-
масымен «Қызылорда облысы-
ның 2023 жылға дейінгі даму 
жоспары» әзірленген болатын. 
Жоспарға сәйкес, Қазалы ауда-
ны ауыл шаруашылығы саласы-
на негізделген топқа іріктелді.

– Биыл жоспар аясында ау-
данда іске асырылатын жалпы 
құны 979 млн теңгені құрайтын 
18 жоба жоспарға енгізілді. Бү-
гінде ұсынылған 18 жобаның 
ішінде 15і жүзеге асырылды. 
Қалған үш жоба жыл соңына 

дейін толығымен іске асыры-
лады деп жоспарлануда. Жыл 
аяғына дейін 1,1 млрд теңгенің 
жобалары қаржыландырылып, 
30ға жуық жаңа жұмыс орны 
ашылады деген жоспар бар, – 
дейді аудан басшысы.

Жолдауда атап көрсетілген-
дей, ауыл шаруашылығы сала-
сының басты міндеті – елімізді 
негізгі азықтүлік өнімімен 
қамтамасыз ету. Жер кодексіне 
қазақстандық инвесторларды 

ауылаймақтарды дамыту үшін 
қаржы салуға ынталандыра-
тын түзетулер енгізілді. Бұл 
өзгерістер ауыл шаруашылығы 
жерлерін толық экономикалық 
айналымға түсіруге мүмкіндік 
береді.

Шын мәнінде, осындай 
шешімдердің барлығы агро
өнеркәсіп секторына оң ықпал 
етері сөзсіз. Келешекке сенімді 
қадам жасауда ауылшаруа
шылық саласын жолға қою-
дың маңызы зор. Себебі та-
биғи ресурстар мен пайдалы 
қазбалар таусылған уақытта, 
халық ауылшаруашылық өнім-
дері арқылы нарықтан кешеуіл 
қалмайды. Бұл – қазіргі таңда 
әлемдік ғалымдар мен саясат-
керлер айтып жүрген тұжырым. 
Сол себепті ауданда ауылшар
уашылық саласын жетілдіру 
үшін біршама тың жобалар 
қолға алынып, бүгінгі таңда өз 
нәтижесін беруде.

Қазалы ауданы – ауыл шар
уа шылығына бейімделген ай-
мақ. Сала мамандары көктемде-
гі құрғақшылық пен Сырдария 
өзеніндегі су тапшылығына қа-
рамастан, жылды табысты қо-
рытындылап отыр. Қазалылық 
диқандар уақытты тиімді пай-
даланып, ұйымшылдықпен 
астықты ысырапсыз жинап 
алды. Қырман қызылға толып, 
елдің ырысы артты. Биыл 6587 
гектар күріштің әр гектарынан 
44,9 центнерден өнім жиналып, 
ел қамбасына 29,5 мың тонна-
дан астам астық құ йылды. Бұл 
– зор жетістік, үлкен нәтиже, 
барша аудан халқының ынты-
мақты тірлігінің жемісі.

Аудан жыл қорытынды-
сымен облыста жеңімпаздар 

қатарынан көрініп, ауылшар
уашылық өнімдерін өңдеуде 
жоғары нәтижелерге қол жет-
кізгені үшін биыл екінші рет 
қатарынан «Озат аудан» номи-
нациясымен марапатталды. Ал, 
Медеу Есқожаев басқаратын 
«Агро Өркен» ЖШС егін егу 
маусымында мол өнім алған 
күрішшілерге екі су жаңа ав-
токөліктің кілтін табыстады. 
Одан бөлек, екі диқанға 500 
мың, бір бригадирге 1 млн тең-
ге ақшалай сыйлық тапсырды.

Салада өнім көлемі бо
йынша өткен жылдың тиісті 
кезеңімен салыстырғанда 2,3 
процент өсім қалыптасты. Жыл 
басынан бері бұл салаға 403,2 
млн теңгеден астам субсидия 
төленіп, 519,7 млн теңге инвес
тиция тартылды. Қазіргі таңда 
ауыл шаруашылығы саласын-
да жаңбырлатып суару әдісі 
өз маңыздылығын көрсетті. 

Осыған орай, «РЗА» АҚның су 
үнемдеу технологиясы арқылы 
малазықтық дақылдар өсіру 
жобасы қолға алынып, 87 гек-
тар жерге сүрлемдік жүгері ор-
наластырылып, өнім жиналды.

Мал шаруашылығына кел
сек, төрт түліктің барлық 
түрінде өсім бар. Қазір ау-
дандағы мал басының басым 
бөлігі, яғни 65,2 проценті жеке 
тұлғаларда, 2,5%і ауылшар
уашылық кәсіпорындарында, 
32,3%і шар уа қожалықтары-
ның үле сінде. «Нәтижелі жұ-
мыспен қамту және жаппай 
кәсіпкерлікті дамыту» бағдар-
ламасы аясында он бір айда 50 
жеке кәсіпкер 169,9 млн тең-
ге несиеге 448 бас мал сатып 
алды. Сонымен қатар 54 шаруа 
қожалығы 706 млн теңге несие 
алып, 4570 бас мал сатып алды.

Ел Президенті «Адамдар 
– инфрақұрылымға» қағи-
датының сақталуы айрықша 
маңыз ды екенін де атап көр-
сетті. «Болашағы бар ауылдар-
ды дамытуға баса назар аудару 
керек. Басты мақсат – олардың 
Өңірлік стандарттар жүйесіне 
сай болуын қамтамасыз ету» 
деді Мемлекет басшысы. Бұл 
ретте, аудан әкімі инженер-
лікинфрақұрылымды дамыту 
мәселесі басты назарда екенін 
айтты.

– Себебі жер кезегінде 
тұрған тұрғындар саны жыл 
өткен сайын көбейіп келеді. 
Бүгінгі күні инфрақұрылым-
мен қамтамасыз етілген 
учаскелерден 306 адамға жер 
берілді. Аудан бойынша 11018 
тұрғын жер алу үшін кезекте 
тұр. Он бір айда 42483 шаршы 
метр тұрғын үй салынып, өт-

кен жылдың тиісті кезеңімен 
салыстыр ғанда 106,2 процент-
ке орындалды. Баспана мәсе-
лесін шешу үшін көптеген 
жобалар қолға алынған. Биыл 
аталған мәселені шешу үшін 
жалға берілетін үйлерді сатып 
алуға 388 млн теңге қаржы қа-
ралды. Бұған көлемі 60 шар-
шы метрден кем болмайтын 35 
тұрғын үй сатып алу жоспарла-
нуда, – деді Мұхтар Оразбаев.

Сондайақ, өткен жылы 
рес публикалық және облыстық 
бюджеттен қаржы бөлініп, 
Әйтеке би кентінен бірқабат-
ты төрт пәтерлі 10 тұрғын үй 
салынды. Қазіргі таңда ауыз-
сумен, газбен, электрмен жаб-
дықтау жұмыстары толығымен 
аяқталған.

Сонымен қатар, биыл «Дип
ломмен – ауылға» бағдарла-
масы шеңберінде тұрғын үй 
сатып алу үшін 280 млн теңге 

қаралды. Бүгінгі күнге де йін 
бағдарлама шеңберінде 65 ма-
манға, оның ішінде білім са-
ласынан 32 маманға, денсау
лық саласынан 26 маманға, 
спорт саласынан төрт маманға, 
агроөнеркәсіп кешені бойынша 
үш маманға тұрғын үй сатып 
алынды.

Халықты сапалы ауызсу-
мен қамтамасыз ету мәселесі 
де күн тәртібінен түскен емес. 
Биыл Жанқожа батыр және 
Майдакөл ауылдарындағы 
тұрғын үйлерге сервистік ауыз-
су желісі қосылды. Егер қаржы 
мәселесі шешімін тапса, Әйте-
ке би кенті мен Байқожа елді 
мекені аралығында 63 шақы-
рым магистральдық желі тар-
тылып, жол бойындағы алты 
елді мекенге ауызсу барады. 
Қазалы ауданы бойынша Әй-
теке би кенті мен Ғ.Мұрат баев 
ауылы «көгілдір отынның» 
игілігін көруде. Қазіргі таңда 
Қазалы қаласын газдандыру 
жұмыстары қарқынды жүр-
гізілуде. Ендігі кезекте Жа-
лаңтөс батыр, Қашақбай Пірі-
мов және Басықара ауылдарын 
газдандырудың жобасметалық 
құжаттарын дайындап, сарап-
тама қорытындысын алу үшін 
22,6 млн теңге бөлінді.

Ауыл арасындағы жол-
дар мен елді мекен көшелерін 
жақсартуға да көңіл бөлінуде. 
Биыл бөлінген 3,1 млрд тең-
геге аудандық маңызы бар 50 
шақырым жол мен 40 көше 
жөнделуде. Әйтеке би кентін-
дегі 19 көше мен Қазалы қала-
сындағы 10 көшеде құрылыс 
жұмыстары жүргізілуде. Одан 
бөлек, ауылдық елді мекендегі 
11 көше жөндеуден өтуде. 

– Сонымен қатар, өткен 
жылдан бастап қала мен кент-
тің екі аралығындағы жолды 
кеңейту жұмыстары басталды. 
Қазіргі таңда екі темірбетон 
көпір мен екі су өткізгіш құ-
бырлар қайта жаңғыртудан өт-
кізіліп, жолдың негізгі қабаты 
күшейтілуде. Бұл үшін бюд-
жеттен 1 млрд 341,8 млн тең-
ге қаржы бөлінді. «Ауыл – ел 
бесігі» жобасы аясында Әйте-
ке би кентінде екі көше қайта 
жаңғыртудан өтуде. Сонымен 
қатар, «Аймақаш» шағын ауда-
нынан автомобиль жолы салы-
нуда. Ең бастысы, осыдан үш 
жыл бұрын басталған, Кәукей 
ауылына баратын автомобиль 
жолын жөндеу жұмыстары 
жалғасуда. Сондайақ, Қарлаң 
көпірінен Қожабақыға дейін-
гі, Қазалы қаласы мен Әлсе
йіт көпіріне дейінгі жолдарға 
жөндеу жұмыс тары жүргізіл-
ді. Одан бөлек, Отгон мен Та-
сарық, Әйтеке би кенті мен 
Басықара, Бекарыс тан би – 
Майдакөл – Түкті баев және Бе-
карыстан би мен Жаңақұрылыс 
елді мекендеріне тиесілі 64 
шақырым жолды жөндеу үшін 
бес жоба дайындалып, қаржы-
ландыру үшін автомобиль жол-
дары комитетіне бюджеттік 
өтінім тапсырылды. Осындай 
нәтижелі жұмыстардың арқа-
сында жолдардың жақсы және 
қанағаттанарлық жағдайдағы 
сапасын жыл қорытынды-
сымен 75,6дан 80,3 процентке 
жеткізу жоспарланып отыр, – 
дейді аудан басшысы.

Ауданда салауатты өмір 
салтын ұстанатын жандар мен 
жастардың қатарын көбейтуге, 
бұқаралық спортты дамытуға 
көңіл бөлінуде. Тұрақты түрде 
спортпен шұғылданушылар-
дың саны 23743 адамға жетіп, 
жалпы халық санындағы үлес 
салмағы 30,4 процентті құра-
ды. Биылғы он бір айда 113 
спорттық ісшара өткізілді. 
Аудан спортшылары бір Қа-
зақстан Рес публикасының 
спорт шебері, үш спорт шебер-
лігіне үміткер, екі І разрядты 
спортшы нормативтерін орын-
дады. Спорт түрлері бойынша 
қазалылықтар халықаралық, 
республикалық, облыстық жа-
рыстарға қатысып, 47 алтын, 
53 күміс, 74 қола медальға қол 
жеткізді.

Әлеуметтік саланың да-
муын жеделдету – ең негізгі 
міндеттердің бірі. Жыл ба-
сынан бері экономиканың түр-
лі саласында 2581 жаңа жұмыс 
орны ашылды. Оның 1196сы 
– тұрақты жұмыс орны. Өткен 
жылдың қорытындысы бо
йынша жұмыссыздық деңгейі 5 
процентке тұрақтады. 109 адам 
жастар тәжірибесіне, 1159 адам 
ақылы қоғамдық жұмысқа 
жіберілді. Жыл басынан бері 
10 рет бос жұмыс орындары 
жәрмеңкесі өткізілді. Жәрмең-
кеге 267 жұмыссыз қатысып, 
101 адам тұрақты жұмыспен 
қамтамасыз етілді.

Бүгінде аудан халқының 
23,7 проценті – жастар. Биыл 
жастар саясаты саласындағы 
өңірлік бағдарламаларды iске 
асыруға 21,5 млн теңге қаржы 
бөлінді. Бұл жастар арасын-
да мәдени, спорттық шаралар, 
акциялар мен семинартре-
нингтерді көптеп ұйымдас
тырумен бірге, жастар ара-
сындағы жұмыссыз дық пен 
қылмысты азайтуға бағыттал-
ды.

Қорыта айтқанда, ауданда 
атқарылып жатқан жұмыстар 
аз емес. Алда күтіп тұрған іс 
те, жұмыс та жетерлік.

Қазалы ауданы

Қазына қазаны ортаймаған Қазалы
Ел Тәуелсіздігінің 30 жылдық белесі – өткенге көз 

жүгіртіп, жеткен жетістіктерімізді, бағындырған белес
терімізді бағамдайтын мерейлі мезет. Мемлекет басшысы 
ҚасымЖомарт Тоқаев халыққа арнаған Жолдауында: 
«Егемендік дегеніміз – жалаң ұран мен жалынды сөз 
емес. Біз үшін ең маңыздысы – әр азаматтың тәуелсіздік 
игілігін сезіне алуы. Оның басты көрінісі – елдегі бейбіт 
өмір, қоғамдағы тұрақтылық пен тыныштық. Сондайақ 
халықтың тұрмыс сапасының жақсаруы және жастардың 
болашаққа нық сеніммен қарауы» деген еді.

Жұмабек ТАБЫНБАЕВ,
«Сыр бойы»Sb

Әбу Насыр әл Фарабидің 
туған топырағында туып-өскен 
Ержан әуелде «Овцевод», ке-
йіннен Маяқұм тарихи атауын 
иеленген туған ауылындағы 
орта мектепте оқып жүргенде-
ақ аудандық, облыстық газет-
терде мақалалары жарияла на-
ды. Орта мектептегі қо  ғам  дық 
ұйымдардың ұйым дас ты ру-
шы лық-басшылық ке ңестерін 
басқарып, үздік оқып, 1967 
жылы алтын медаль мен біті-
реді. Жазу өнеріне ма шық та-
нып қалған Ержан сол кездегі 
С.Киров атындағы Қазақ мем-
лекеттік (қазіргі әл Фараби 
атындағы Қазақ ұлт тық) уни-
верситетінің журналисти ка фа-
культетіне оқуға қа был данды.

Ержан Үбәйдуллаұлы – 
шы ғармашылық еңбек жолын 
туған ауылынан бастап, одан 
кейінгі өмір белестерінде отан-
дық журналистиканың рес пуб-
ликадағы, шетелдердегі жа уап-
ты қызметтерінде абырой мен 
еңбек еткен қайраткер тұлға. 
Журналистикадағы алғашқы 
қадамын Қазақ телевизия сын -
дағы «Құрдастар» хабары ре-
дакторының көмекшісі қыз-
ме тінен бастаған-ды. Одан 
ке йін 1969-1992 жылдары 
«Қа зақстан» ақпараттық бағ-
дар  ла масында тілші, редактор, 
дик тор, экономика шолушысы, 
Үкімет пен Парламенттегі ар-
наулы тілші, саяси шолушы-
сы, бөлім меңгерушісі, бас 
ре дактордың орынбасары бол-
ды. Отандық радио және теле-
журналистиканың қалып тасуы 
мен дамуына елеулі үлесін қос-
ты.

Қазақ телевизиясының бі-
лікті тілшілерімен (Қажы Қор-
ғанов, Төлеубай Смағұлұлы, 
т.б.) қатарлас қызмет еткен Ере-
кең барлық аймақтардағы еңбек 
қазаны қайнаған жерлерді ара-
лап, жаңалықтарды, халық 
тұр мысының жетістіктерін, 
өзек ті мәселелерді баяндап, 
танымал болды. Әсіресе, Қа-
зақстанның жыл сайын бір 
миллиард пұт астық тапсы-
ратынын әлемге әйгілейтін 
«Ал тын дән» арнайы хабарын 
жүргізушілер құрамындағы 
оның шабытты, көтеріңкі кө-
ңіл-күйдегі келбетін, жағымды 
дауысын көрермендер әсерле-
не тыңдайтын. 

Ол – журналист-дипло-
мат. Журналистік және дип-
ло матиялықты тұтастыра 
мең  ге руі – уақыт талабына 
сәй кес жүзеге асқан ой еңбегі-
нің же  місі. Мәскеудегі КСРО 
Мем  лекеттік телерадио коми-
те т жанындағы білім же тіл-
діру жоғары курсынан жә-
не Қазақстан Сыртқы істер 
министрлігінің арнайы фи-
ло  логиялық білімін жетіл ді-
ру жоғары курсынан білім 
ал  ғаны жауапты орындарда 
еңбек еткен жылдары ха лық-
аралық деңгейдегі білік тілік 
мәртебесіне негіз болды. Ер-
жанның 1978 жылы Куба елінің 
астанасы Гаванада өткізілген 
дүниежүзі жастары мен сту-
денттерінің фестиваліне Қа-
зақстаннан делегат болып 
қатысуы да оның абыройлы 
еңбек жолын айқындағандай.

Оның тележурналисти-
ка саласындағы елеулі еңбегі 
– та рихи тұлға Дінмұха мед 
Ах  метұлы Қонаев тың ғұмыр-
на масына арнал ған теле ви-
зиялық тари хи-деректі очерк-

тер түсіру тобының мүшесі, 
жеке тілшісі болғандығы. 
Ұзақ жыл Қазақстанды бас-
қар  ған көрнекті мемлекет және 
қоғам қайраткерінің тұл ғалық 
болмысын және ха лық тұр-
мы сын танытатын тарихи ке-
зең шындығын теле визиялық 
түсірілімдермен жү йе леген 
отандық тележурналис тика да -
ғы сол жылдар Ержанның кә-
сіби біліктілігіне тың серпін, 
өрлеу қарқынын берген-ді.

1991 жылы 1 желтоқсанда 
Нұрсұлтан Әбішұлы Назар-
баев Қазақстанның Тұңғыш 
Президенті болып сайланғанда 
алғашқы сұхбатты Қазақ те-
левизиясының тілшісі Ержан 
Уәйісов жүргізген. Бұл – көп-
ғасырлық тарихымыздағы Тә-
уелсіз мемлекет болудың мәң-
гілік мұрат биіктігіне көтерілер 
алдындағы тарихи сәт. Екі ап-
тадан кейін  16 желтоқсанда 
Қазақстан Республикасының 
Тәуелсіздігі жарияланды. Қазақ 
тележурналистикасындағы 
Ержан сынды білімді, білікті 
мамандардың қызметі арқылы 
ұлтымыздың көрнекті тарихи 
тұлғаларының тағылымы бо-
ла шақ ұрпақтарға танылатыны 
ақиқат.

Ержан Үбәйдуллаұлы – 
Қа  зақстан Республикасының 
Тә  уелсіздігі салтанат құра 
бас   таған жаңа тарихтағы 
шет  ел де аккредитацияға тір-
кел   ген тұңғыш қазақ журна-
лисі. Қа зақстан телевизия-
сы мен ра  диосының Түркия 
Рес пуб  ли касындағы тұңғыш 
тұ рақ ты арнаулы тілшісі. 
1992-1993 жылдары Стамбул 
қала  сындағы рес публикалық 
«Еге  мен Қазақстан», «Халық 
кеңесі», «Заман Қазақстан» 
газет те рінің және ҚазТАГ 
агент тігінің, Гер маниядағы 
«Азаттық» радиосының Түр-
киядағы тұрақты арнаулы тіл-
шісі қызметін атқарды.

Оның қаламынан туындаған 
қазақ-түрік халықтары байла-
ныстарына арналған мақа-
лаларын («Ағайындар Анадо-
лыда қауышты», «Стамбулға 
қазақтар қайдан келді?», «Қазақ 
жігіті Еуропа чемпионы», «Ше-
ризат мырза шаңырағында», 
т.б.) оқырмандар қызыға 
оқыды. Түркияның сол кездегі 
президенті Тұрғыт Озалмен 
бес рет сұхбат жүргізді. 1992 
жылы Үкімет басшысының 
орынбасары М.Жолдасбеков 
бастаған Қазақстан делега-
ция сын қабылдау рәсімі ке-
зінде Түркиядағы тұңғыш 
қа зақ тілшісіне Тұрғыт Озал 
жа пондық фотоаппарат сый-
лапты. 

Ол Стамбул қаласындағы 
Қазақстан Республикасының 
тұңғыш Бас консулы бол-
ды. Туыстас мемлекеттердің 
саяси-экономикалық, мәдени 
қарым-қатынастарының қа-
лып   тасуына, ынтымақтастық 
бай ланыстардың ықпалды ха-
лықаралық негіздерін дамытуға 
қосқан үлесімен танылды. 
Дип ломатиялық байланыстар-
ды нығайтудағы елеулі еңбегі 
үшін оған осы саланың арнайы 
мәртебелі шендері берілді.

2002 жылы Отанға орал ған 
Ерекең Ақтөбе облысы әкі-
мі нің инвестиция жөнін дегі 
ке ңесшісі болып, түрік фир-
маларының мұнайлы өңір-
лер дегі жаңа өндіріс орын-
да рының ашылуына ықпал 

етті. Қызылорда облысына 
қыз меті ауыстырылғанда да 
«TURKUAZ» фирмасы өкіл-
дерін шақыруы арқылы Сыр 
бойы және Анадолы өңірлері 
арасындағы әлеуметтік-тұр-
мыс тық қатынастардың қалып-
тасуына да өзіндік үлесін қос-
ты.

Мемлекеттің жаңа тари-
хын дағы өркендеу үдерісіне 
қос қан еңбегі үшін «Қазақ 
ССР-інің еңбек сіңірген мә-
де  ниет қайраткері», «ҚР 
Мә  дениет қайраткері», Қа-
зақ стан Журналистер ода-
ғы сый лығының иегері атақ-
та ры мен марапат талды. 
«Қа  зақстан ның еңбек сіңірген 
қай рат кері» атағы берілді. Ол 
– әралуан тақырыптардағы 
мақа лалардың, Қазақстанның 
Тәуелсіздігі, Қазақстан мен 
Түркия арасындағы қарым-
қатынастар, Тұңғыш Прези-
дент – Елбасы Н.Ә.Назарбаев 
туралы телевизиялық деректі 
фильмдердің, Тұңғыш Прези-
дент пен Тәуелсіз Қазақстан 
Республикасы туралы бірне-
ше көркем фотоальбом-кітап-
тардың (Түркияда жарық 
көр ген) авторы. Тәуелсіз мем-
лекетіміздің саяси-әлеуметтік, 
басқару-әкім шілік салалары-
на да араласып келеді. «Nur 
Otan» пар тиясының мүшесі, 
облыс әкімінің арнаулы тап-
сырмалар жөніндегі кеңесшісі 
қыз меттері бойынша билік пен 
халық біртұтастығының ны-
ғаюына өзіндік үлесін қосты. 
Тілдерді дамыту басқар ма-
сының басшысы қызметін 
ат  қарып, қазақ тілінің және 
отан дас этнос өкілдері тіл-
дерінің, мәдениетінің дамуына 
да ағар  тушылық-тәлімгерлік 
бас шы лығын жасады. Қазір 
«Қоғамдық келі сім» меке-
месінің бөлім басшы сы. Жа-
ңа қорған ауданы ның Құр метті 
азаматы, Халық ара лық «Бей-
бітшілік әлемі» сый  лығының 
лауреаты, Дін мұхам мед Қонаев 
орденінің иегері, Халықаралық 
Д.А.Қонаев қо рының мүшесі.

Ерекең Қаратау атырабы 
мен Сыр бойындағы діни-ис-
ламдық ағартушылық дәстүр-
ді қа лыптастырған тари-
хи тұл ғалар (Арыстан баб, 
Қо жа Ахмет Иасауи, Хора-
сан ата, Өз бекәлі Жәні беков, 
т.б.) ең бектерін жаңа дәуір 
ұста  нымдарымен сабақ тас-
ты ратын мәдени-танымдық 
іс-ша раларға рухани ке ңес-
шілік, тә лімгерлік, бас шылық 
жасап жүр. Хорасан ата рес-
публикалық қоғамдық қоры-
ның президенті. Жары, жоғары 
білімді филолог маман Анар 
Мұхамеджанова екеуі ұр пақ-
тарымен бірге ата-баба лары-
мыздың киелі дәстүрін сақ-
таудың, дамытудың жарқын 
үлгісін танытуда.

Отандық телерадио жур на-
лис тиканың және мем ле кет-
аралық байланыстар дә не ке рі 
Ержан Уәйісовтің ұрпақ тәр-
бие   леудегі тағылымы мәңгі-
лікке жал ғаса бергей!

Темірхан ТЕБЕГЕНОВ,
филология 

ғылымдарының докторы, 
профессор, 

ҚР Гуманитарлық 
ғылымдар Академиясының 

академигі, Жамбыл 
атындағы Халықаралық 

сыйлықтың лауреаты

ОТАНДЫҚ 
ЖУРНАЛИСТИКА 
АРДАГЕРІ

Еліміздегі радио және теле-
журналистика саласындағы арда-
герлер қатарында Қазақстанның 
Еңбек сіңірген қайраткері Ержан 
Үбәйдуллаұлы Уәйісовтің есімі елеулі 
орнымен бағаланады. Оның  балалық, 
жастық шағы Оңтүстік Қазақстан 
облысының Отырар ауданындағы 
Маяқұм елді мекенінде өтті. 
Қарапайым еңбек адамы Убәйдулла 
– мемлекет және қоғам қайраткері 
Өзбекәлі Жәнібековтің сыныптасы. 
Атасы Уәйіс шығыс тілдерін (түркі, 
араб, парсы) жетік білген дінтанушы, 
оқымысты, Арыстан баб әулие 
кесенесінде көп жыл шырақшы бо-
лыпты. 

«Ұлт көп, бірақ бәрімізге 
жер ортақ. Демек, заңда бекі-
тілген басқалардың құқықтарын 
құрметтеу және барлығының 
жан-жақты дамуына кең мүм-
кіндік жасау – міндет. Кез 
кел ген, тіпті ең кіші ұлттық 
топ тың мүдделеріне назар ау-
дару, ұлттық дәстүрлер мен 
әдет-ғұрыптарды шынайы құр-
меттеу – әділ халықаралық 
бей бітшіліктің негізі», – деді 
Ел басы Қазақстан халқы ас-
сам блеясының ХХ сессиясын-
да. Этносаралық және 
кон  фес сияаралық келісімнің қа-
зақ стан дық тәжірибесі жоғары 
ха лық аралық деңгейде таныл-
ды. Оны әлем нің көптеген ел-
де рінің саяси және рухани 
көш  басшылары, қоғам қайрат-
керлері де атап өтті.

Бүгінде Қазақстан халқы ас-
самблеясы тек консультативті-
кеңес ғана емес, сонымен қа тар 
қоғамдық келісім кеңес тері, 
аналар кеңесі, Дос тық үй ле-
рінің үлкен ордасы іспетті. 
ҚХА барлық қазақстан дық-
тар мен бірге пандемия кезінде 
әлеуметтік дағдарыстан шығу-
ға үлес қосты. Оның нәтижесін 
ұғу үшін «Біз бір геміз!», «Біз 
үйдеміз!» әлеу меттік акцияла-
рын еске түсіру жеткілікті.

Елбасы ҚХА-ның ХХІХ сес -
сиясында ҚХА төраға  сының 
өкі леттілігін Қа зақстан Рес-
публикасының қазіргі Пре-
зидентіне бергенін жария лай 
отырып, алысты бол жайтын 
праг матикалық саясат кер еке-
нін айқын дәлелдеген еді. Ел-
басы бұл шешім ассамблеяның 
мүддесіне қызмет ететінін және 
біздің Президентке ел аза-
мат тарының, қоғам ның және 
мемлекеті міз дің болашағы 
үшін барлық жұмыстар мен 
жоспар ларды бірлесе құруға кө-
мектесетінін атап өтті.

Мемлекет басшысы Қасым-
Жомарт Тоқаевтың «Тәуел сіз-
дік үшін нағыз күрес күнде-
лікті еңбекпен, үздіксіз әрі 
дәйекті елдік саясатпен мәңгі 
жалғасады» деген сөзінің маз-
мұны терең. Іргелі мемлекет 
атануда, бірлік, келісім және 
өзара қолдау қағидаттарына 
не гізделген Қазақстан халқы 
ассамблеясының рөлі ерекше. 
Мемлекет басшысының ха-
лық қа арнаған «Халық бірлігі 
және жүйелі реформалар – ел 
өркендеуінің берік негізі» ат-
ты Жолдауының VII тарауы 
эт носаралық қатынастың да-
муына арналған. Президент 
ұлт тар арасындағы үйлесімді 
қа тынастың Қазақстанның 
мем лекеттік саясатының басты 
ба ғытының бірі, әрдайым со-
лай болып қала беретінін тағы 
бір еске салды. Онда: «Біз – 
Конституцияда айтылғандай, 
біртұтас халықпыз. Біздің на-
ғыз күшіміз – осында. Біз пікір 
алуандығын қолдай отырып, 
радикализмнің кез келген кө-
рінісінің жолын кесеміз, мем-
лекеттік еге  мендігімізге, ау-
мақ тық тұтас ты ғымызға қол 

сұ  ғуға жол бер мейміз. Қоғам-
дағы бірлік пен келісімді көздің 
қара шығындай сақтауымыз 
ке  рек. Этносаралық және кон-
фес  сияаралық қатынастың қан-
шалықты маңызды екенін бар-
лық азаматымыз түсінуі қажет. 
Біз қашанда алауыздыққа қарсы 
тұра білген елміз. Адамды 
тіліне, ұлтына, нәсіліне қарап 
кемсітуге, біреудің намысына 
тиюге жол бермейміз, заң бой-
ынша жауапқа тартамыз», – 
делінген. 

Бүгінде Алаштың анасы 
– Сыр өңірінде 35 этнос өкілі 
тату-тәтті өмір сүруде. Ежелден 
бауырмал, қайырымды қа зақ 
халқы тағдыр тәлкегіне ұшы-
рап, әлемнің әр бұрышынан 
елімізге жер аударылған неме-
се күштеп депортацияланған 
ұлттарды жатсынбады, оларға 
кең құшағын жайды, паналат-
ты, барын бөліп берді. Ұлттар 
мен ұлыстардың терезесі тең, 
мүдде-мақсаттары бір және 
олардың еркін еңбек етуіне, кә-
сіппен шұғылдануына, сая сатқа 
араласуына барлық жағ дай 
жасалған. Ең бастысы кейбір 
ұлт өкілдерінің балалары орта 
мектепті ана тілінде оқып, өз 
ұлтының салт-дәстүрлерімен 
және мә де ниетімен таныса-
ды, ұлт әде биетіндегі жауһар 
туындылармен  де сусын-
дайды. Осындай ерекше 
артықшылықтардың ар қасында  
қазіргі кезде елімізде бір қауым 
елге айналып жатқан диаспора-
лар бар. 

Қызылорда облысы – елі-
міздегі біртекті этникалық құ-
рамымен ерекшеленетін  өңір-
лердің бірі. Халықтың 96,4%-ін 
қазақ ұлтының өкілдері және 
тек 3,6%-ін  басқа этникалық 
топ тар құрайды. «Қоғамдық 
ке лісім» КММ директоры 
Болат бек Айтбенбетовтың ай-
туынша, облыстық Қазақстан 
халқы ассамблеясы жанында 
11 этномәдени бірлестік пен 9 
қоғамдық құрылым, сондай-ақ 
аудандарда 6 этнобағытталған 
ұйым жұмыс жасайды. Облыс-
тық ҚХА Қорқыт ата атындағы 
Қызылорда университеті жа-
нындағы «Қазақстан халқының 
тарихы және ассамблеясы» ка-
федрасымен тығыз қарым-қа-
ты нас  орнатқан.

– Күллі қазақстандықтар 
қол дап, бүгінде татулықты ту 
еткен еліміздегі барлық эт-
нос өкілдерін бір шаңырақтың 
астына топтастырып отыр ған 
Қазақстан халқы ассамблея-
сының жұмысы біздің өңірде 
де жақсы жолға қойылған. Эт-
номәдени бірлестіктер 1 нау-
рыз – Алғыс айту күнінде 
және Наурыз мерекесінде, 1 
мамыр – Қазақстан халқының 
бірлігі мен Тілдер мерекесінде 
және жыл сайынғы Құрбан айт 
пен ұлттық және діни мере-
келерде қазақ халқының және 
облыс аумағында тұратын  
этностардың мәдениеті мен 
салт-дәстүрлерін насихаттауға 
бағытталған ауқымды шара-

лар ұйымдастырып отырады, – 
дейді ол.  

Сырдан түлеп ұшқан әр ұлт 
өкілдерінің жеткен жетістік-
тері мен қазақтың көк туын 
желбірете көкке көтерген же-
ңістерін халыққа таныстырып, 
оларды дәріптеп марапаттау 
мақсатындағы шаралар да жү-
йелі түрде қолға алынған. Қа-
зақ елінің мақтаныштары  Илья 
Ильин мен Александр Зай-
чиков және әйелдер боксы-
нан олимпиаданың қола жүл-
дегері Мария Вольнова мен 
қазақ күресінен «Қазақстан 
ба рысы» жүлдесін жеңіп ал-
ған Еламан Ерғалиев тура-
лы түрлі іс-шаралар аясын да 
ұйымшылдықпен дәріп тел ді.  
Шығармашылық өкіл дері мен 
еңбек ардагер лері нің  мерейтой-
лары мен кештерін облыс орта-
лығындағы «Достық үйінде» 
өт кізу дәстүрге айналған. 

Облыстық ассамблея өңір-
де қайырымдылықты үйлес-
ті ру және дамыту бойынша 
жү йелі жұмыс жүргізуде. Ел 
Пре зиденті Қасым-Жомарт 
Тоқаевтың бастамасы бойын-
ша Тәуелсіздіктің 30 жылдығы 
аясында Қазақстанда «Игі істер 
марафоны» жалпыұлттық жо-
басы іске қосылды. Өңірде бұл 
жоба 1 наурызда басталды. 
Мы салы, «Мектепке жол» қа-
йы рымдылық акциясы аясын-
да аз қамтылған отбасыларға 
көмек көрсетіліп, ерекше қа-
жет тіліктері бар адамдар ара-
сында салауатты өмір салтын 
қалыптастыруға және дене шы-
нықтыруды дамытуға бағыт-
талған спартакиада өткізілді. 
Аудандар да бұл марафонға бел-
сене қатысты. Шиелі аудандық 
Жастар ресурстық орталығы 
«Жасыл ел» жасағының сарбаз-
дарымен бірлесе отырып Шиелі 
кентіндегі Ы.Жақаев атындағы 
саябаққа тазалық жұмыстарын 
жүргізді. Байқоңыр, Қармақшы, 
Сырдария және Жалағаш ау-
дандарының еріктілері тыл ар-
дагерлеріне көмек көрсетті. 

Бірнеше жыл бойы Қазақстан 
халқы ассамблеясы «Қазақтану» 
мәдени-ағартушылық жоба-
сын жүзеге асырып келеді. Бұл 
ор тақ құндылықтарды қалып-
тастырудың негізі ретінде қа-
зақстандықтар арасында қазақ 
халқының тарихын, мәдениетін, 
философиясын, этикасын та-
нымал етуге бағытталған. 
Оның аясында «Ұлттық киім 
– ұлт тық құндылық» атты ұлт-
тық әйелдер киімдерінің көр-
сетілімі өтті. Облыс әкімі жа-
нындағы әйелдер істері және 
отбасылық-демографиялық 
сая сат жөніндегі комиссия об-
лыс тық ҚХА жанындағы Ана-
лар кеңесімен бірлесіп ұйым-
дастырған іс-шараға кәсіпкер 
әйелдер, дизайн мамандығының 
студенттері, сондай-ақ зама-
науи қазақ ұлттық киімдеріне 
ерекше қызығушылар қатысты. 
Көрсетілімде жас дизайнер-
модельер, «Қазақстанның 100 
жаңа есімі» республикалық жо-
басының жеңімпазы Малика 
Дүйсенбаеваның жұмыстары 
ұсынылды. Көрсетілім жас 
ұр  пақтың ұлттық киімге де-
ген қызығушылығы мен құр-
метін ояту үшін және әйел дер 
кәсіпкерлігін қолдау мақса тын-
да ұйымдастырылды.

«Сыр өңірі – бейбітшілік пен 
келісім мекені» жобасы аясын-
да дәстүрлі түрде этномәдени 
бірлестіктердің мәдениет күн-
дері ұйымдастырылып тұрады. 
Мысалы, «Достық үйінде» 
«Егін мерекесі» атты неміс, 

өзбек, еврей  этносының мә-
де ниеті кү ні және корей та-
ғамдары фес тивалі, облыстық 
тарихи-өлке тану мұражайында 
«Аймақтағы грек мәдениетінің 
көрінісі» тарихи жобалар бай-
қауы өт ті. Сондай-ақ, этно-
мәдени бір лестіктердің мә де-
ниет күндері аясында «Ашық 
есік» күндері, «Сольналь», 
«Мас леница», «Са бан той» және 
басқа ұлттық ме рекелер тойла-
нады.

2014 жылдан бастап облыс-
тық ҚХА жанында Аналар 
ке ңесі жұмыс істейді. Бұл 
ретте отбасы мен неке құнды-
лық тарын насихаттауға бағыт-
тал ған «Ақ орамал» жоба-
сы ерекше маңызға ие. Жоба 
аясында түрлі форматтағы 
іс-ша ралар, қайырымдылық 
ак   ция лары, фотокөрмелер, кез-
де сулер өткізілуде. «Әке – өмір 
тірегі», «Әке болу оңай ма?» 
атты Аналар кеңесі жүзеге асы-
ра тын іс-шаралар әкелердің 
от басылық тәрбиедегі рөлін 
кү шейтуге, олардың беделін 
арт   тыруға, үлгілі әкелердің үз-
дік тәжірибесін насихаттауға 
ба  ғыт  талған.

Қазақстан халқы ассамблея-
сының құрылымында қоғамдық 
келісім кеңестері маңызды 
буын саналады. Олар жергілікті 
халықты толғандыратын өзекті 
мәселелерді қарастыра отырып, 
қоғамдық бақылау қызметін 
орындайды. Тоқсан сайын 
«Дос тық үйінде» облыстық 
қо ғамдық келісім кеңесінің 
оты  рысы өтеді. Осындай іс-
ша ралар барлық аудандарда 
өткі зіледі.

2015 жылдан бастап ме-
диацияны маңызды қоғамдық 
институт ретінде дамыту Қа-
зақстан халқы ассамблеясы қыз-
метінің бір бағытына айналды.  
Медиаторлар саны мен олардың 
сапалық деңгейі ұлғаюда. «Дос-
тық үйінде» және барлық аудан 
орталықтарында, мектептерде 
медиация кабинеттері құрылды, 
олар тиімді жұмыс жүргізуде.

«Жаңғыру жолы» жастар 
қозғалысының белсенділері 
қо ғамдық келісім мен жалпы-
ұлттық бірлік идеясын насихат-
тайды. Сонымен бірге «Рухани 
жаңғыру» бағдарламасын іске 
асыруға қатысады. Екіжақты 
халықаралық ынтымақтастық 
кеңеюде. Тамыз айында Қы-
зыл  ордада Кореяның ұлт-
тық батыры, генерал Хон Бом 
Доның сүйегін Корея Респу-
бликасынан келген делегацияға 
тапсырудың салтанатты рәсімі 
өтті. Бұған дейін ҚР Президенті 
Қасым-Жомарт Тоқаев Корея 
президенті Мун Чже Иннің 
Қызылордада жерленген ге-
нерал Хон Бом Доның сүйегін 
тарихи отанына қайтару тура-
лы өтінішін қолдаған болатын. 
Кореяның Ардагерлер мен 
патриоттар істері жөніндегі 
министрі Хван Ги Чолем 
бастаған делегация құрамында 
Төтенше және Өкілетті Елші 
Ку Хонг Сока, «Генерал Хон 
Бом До мемориалы» қорының 
төрағасы У Вон Шик пен актер 
Чо Вон Джуна өңір халқына 
ризашылығын білдіріп,  достық 
қатынастың жалғасатынына 
және одан әрі нығая беретініне 
сенім білдірді.

Тіл саласындағы мемлекет-
тік саясатты іске асыру мақса-
тында облыстық ҚХА арнайы 
жоспар әзірледі, этномәдени 
бірлестік өкілдерінің қаты суы-
мен мемлекеттік тілді білуге 
арналған челлендждер мен бай-
қаулар өткізілуде. Қазақстан 
халқы ассамблеясының «Мың 
бала» жобасы аясында 12 ба-
ғыт бойынша акциялар, се-
ми нарлар мен конкурс тар 
өт кізіледі. Тілдер күніне ар-
нал  ған мәдени-ағарту жобасы 
аясында облыста жаппай жал-
пы ұлттық диктант өткізілді. 
Оның мақсаты – қазақстандық 
бірегейлікті қалыптастыру, 
мемлекеттік тілді үйренуге де-
ген қызығушылықты арттыру. 

Миллиондаған тағдырлар-
дың бірлігі – жүздеген этнос-
тардың өзара байланысы, Ұлы 
Дала елінде ғасырлар бойы 
бірегей мәдениеттің, халық 
бірлігінің, мықты мемлекет 
құрудың негізін қалады. Бірлік 
пен келісім бар жерде ғана та-
быс пен даму болатынын көр-
сетті. 

Қазақстан отыз жыл ішінде 
халқы тату, жері тыныш, қо-
ғамы тұрақты мемлекетке ай-
налды. Бұл – шын мәнінде, 
мақтан тұтарлық жетістік. Сан 
түрлі ұлыстың басын біріктіріп, 
бір мақсатқа жұмылдыру – 
оңай шаруа емес. Бұл – табан-
ды лықты талап ететін күр-
делі жұмыс. Ал ассамблея 
тұ рақтылықтың, бейбітшілік 
пен келісімнің шежіресі болып 
та рихта қалары анық.

БІРЛІК пен КЕЛІСІМДІ 
ТУ ЕТКЕН

Қазақстан халқы ассамблеясы Қазақстан Республика
сының Тұңғыш Президенті  Елбасы Нұрсұлтан 
Назарбаевтың бастамасымен 1995 жылы 1 наурызда 
құрылды. Бүгінде Қазақстан – 150ден астам этнос пен 
40 конфессияның ортақ үйі. Елімізде 471 ұлттықмәдени 
бірлестік, 19 республикалық және облыстық газет, радио 
мен телебағдарламалар, 6 ұлттық театр, 100ден астам 
этникалық мектеп пен 170 тілдік орталық бар. Ұлттық 
жаңғыру мектептерінде 11 тілді оқытатын 29 кафедра 
жұмыс істейді, 4 мыңнан астам діни бірлестік, 3 мыңнан 
астам ғибадат орны бар.

Айсәуле ҚАРАПАЕВА,
«Сыр бойы»Sb

Назар

Қос ұғымға айналған 
әдебиет пен өнердің дамуына 
өлшеусіз үлес қосқан ұлы жа-
зушы Мұхтар Әуезов: «Театр 
– адамның өзін-өзі сахнадан 
көріп, өзін-өзі түсінетін орын», 
– деп театр өнерінің қоғамдағы 
құндылығын, қасиет-құнарын 
ерекше бағалаған. Қазіргі 
алма-кезек заманда ұлттық 
өнердің айнасы – театрдың 
атқарар рөлі зор. Сондықтан 
бүгінгі әңгімеміздің желісі Сыр 
мәдениеті мен өнерінің қара-
шаңырағы Нартай Бекежанов 
атындағы облыстық қазақ 
академиялық музыкалық 
драма театрының көркемдік 
келбеті, шығармашылық 
бағыт-бағдары турасында 
болмақ. 

Соңғы жылдары театр репер-
туарына енген қойылымдарда тың 
ізденістер, шабытқа толы актерлік 
шеберлікпен келген ерекше сахналық 
образдар, режиссер мен суретші 
ой-тұжырымдарының көркемдік тұ-
тастығы – жалпы алғанда театрдың  
шығармашылық өрлеу сатысы бай-
қалады. Атап айтқанда, әлем клас-
сик терінен В.Шекспирдің «Мак-
бет» трагедиясы, А.П.Чеховтың 
«Күз  гі раушан гүлдері» драмасы, 
Ж.Б.Мо льердің «Ақымақ болған ба-
сым-ай» комедиясы, М.Камолет ти-
дің «Отбасы ойыны» комедиясы, 
А.Володиннің «Кездесу мен қош-
тасу» психологиялық драмасы, қыр-
ғыз драматургы А.Жапаровтың 
«Әйел тағдыры», қазақ драматургия-
сынан Д.Рамазанның «Абылай 
хан ның арманы», Р.Отарбаевтың 
«На шақор жайлы новелла», Х.Жү-
сіпұлы «Ешкімге керегі жоқ ауыл», 
Д.Урбанның «Барлық тышқан дар 
ірімшікті жақсы көреді», А.Сал бан-

ның «Ойыншықтар» балалар спек-
такльдері, Р.Киплингтің «Маугли», 
Ә.Файзуллаұлының «Үй таңдаған 
лақ», Т.Миннулиннің «Ауыл иті Ақ-
бай» және т.б. спектакльдері көрер-
менге рухани азық сыйлай отырып, 
патриоттық тәлім-тәрбиеге баулыса,  
кейбір қойылымдары арқылы қазіргі 
қоғам өмірінің айнымас келбетін 
айшықтап, әрбір көрерменді терең 
ойға жетелейді. Сонымен қатар, ара-
ға 11 жыл салып, өнерде өшпес із 
қал дырған ағалардың салып кеткен 
сара жолын қайта жаңғыртып, театр 
жанынан «Сыр әзілі» әзіл-сықақ от-
ауы театр актері Д.Сабыровтың же-
текшілігімен өз жұмысын бастады. 
Ендігі кезекте әзіл-сықақ отауы жыл 
сайын әзіл-қалжыңға толы мерекелік 
бағдарламаларын ұсынып, театрдың 
шығармашылық өркен жаюына өз 
үлесін қоса бермек. Сондай-ақ, қазақ 
театр өнерінің дамуына қалтқысыз 
еңбек етіп, үздік сахналық туын-
дыларын дүниеге әкелген Х.Әмір-
Темірдің 80 жылдық мерейтойы кең 
ауқымда тойланды. 

Шығармашылық еркіндікке 

жол беріп, өзіндік бағыт-бағдарын 
нақ  ты лап, өзгелерге ұқсамайтын 
өзін  дік келбетін қалыптастырған 
театр  дың қазіргі таңда репертуа-
рында драмалық спектакльдер, ба-
ла  ларға арналған ертегілер, қуыр-
шақ қойылымдарын қосқанда 
60-қа жуық сахналық туынды бар.  
Бұл қо  йылымдар шынайы көркемді-
гімен, режиссерлердің ізденімпаз ды-
ғымен кейбір актерлердің же  ке леген 
рөлдерді шығарудағы же тіс  тік  тері-
мен кө рермендер көңілі нен шы ғып 
келеді. 

Қазіргі таңда үлкен шығарма-
шылық ізденістерге барып, респуб-
ликалық фестивальдар мен халық-
аралық лабораторияларға үздіксіз 
қатысып жүрген театр ұжымы кө-
рермендерге көркемдік кеңістігі 
мол, жаңа бағыттағы заманауи 
тех но логиялар қатары ұштасқан 
қо йы лымдарды ұсынуға жұмыс 
ат қаруда. Осы тұрғыда театр бас-
шы сының міндетін атқарушы Ғалым 
Баймурзаев қазіргі қазақ театр ре-
жиссурасында өзіндік ерекше қол-
таң басын қалыптастырған Данияр 

Базарқұловпен шығармашылық бай-
ланыс орнатып, орыс классик драма-
тургы Александр Володиннің «Кез-
десу мен қоштасу» психологиялық 
драмасымен репертуар қоржынын 
толықтырды. Жаңа бағыттағы сах-
налық көріністер, актерлік тың ойын-
дар арқылы көрерменге жол тарт-
қан қойылым қазіргі қоғам өмірін 
айшықтады. Әрбір режиссердің жұ-
мыс процесі әрқалай. Білікті режис-
сер аз уақыт ішінде таланты мен та-
лабын ұштастыра отырып, сахнада 
тұтас актерлік ансамбль құра білді. 
Әрбір актермен жеке-жеке жұмыс 
жасап, бағыт-бағдар беріп, көркемдік 
дүниенің толыққанды шығуына бар 
күшін салды. Әрбір жанның бір-бірін 
қадірлеуге, отбасылық, адамгершілік 
құндылықтарды  дәріптейтін «Кез-
десу мен қоштасу» қойылымы театр 
ре пертуарынан лайықты орнын ала-
рына сенеміз.

Бұдан бөлек ақсақал абызымыз, 
майталман режиссер, ҚР Еңбек сі-
ңірген қайраткері Х.Әмір-Темір, ре-
жиссерлер К.Жанмұратова, А.Ора-
залы,  ҚР Еңбек сіңірген қайраткерлері 
З.Төлепова, Б.Темірбековтер  театр-
дың репертуар саясатын қалыптас ты-
рып,  шығармашылық өсу деңге йіне 
ат салысып келеді.

Ең бастысы, осы кезеңдегі театр 
ұжымы өздерінің актерлік құрамы-
ның бар екендігін, классикалық ірі 
туындыларды еркін түрде игере  
алатын кемел шаққа жеткендігін та-
нытты. Ендеше, Нартай Бекежанов 
атындағы облыстық қазақ акаде-
миялық музыкалық драма театрын-
да шығармашылықтың жаңа дәуірі, 
жаңа белесі  басталды деп сенімді 
түрде айта аламыз. 

Ұ.ҚЫЛЫШБАЕВА,
театрдың әдебиет бөлімінің 

меңгерушісі,
театртанушы

«Алып та анадан туады» 
дейді халық даналығы. Олай 
болса, бірінші кезекте, әйел 
затының қоғамда алар ор-
нын, әлеуметтік мәртебесін 
ұдайы көтеріп отыру – күн 
тәр ті бінен түспейтін өзекті 
мә селе. Бұл бағытта біраз 
нәр сеге «қолымызды кеш сер-
меп» жататынымыз жасырын 
емес. Кезінде есімін ел біл-
ген көптеген аяулы арулары-
мыз бен айбынды айымдары-
мыз деректерге ілікпей, ұр пақ 
жадынан ұмыт бола бас-
тады. Тұлғатану деген ғы лым 
саласының кенжелеп қал ға ны 
да рас. Бір қарағанда, таны-
мал тұлғаның өмір жолы 
ала  қандағыдай айқын бол-
ған мен, түрлі сезімдерге, әлеу-
меттік иірімдерге толы ішкі 
жан дүниесі, табиғи бітім-
болмысы, отбасылық неме-
се жеке басының жағдайы 
көп шілік үшін жұмбақ. Бас-
қаша айтсақ, оларды түгел 
та нып-білу мүмкін емес. Он-
дай адамдардың қасиет-қабі-
леттерін, кісілік келбетін біз 
тек өз өреміз жеткен шама-
да ғана сипаттаймыз. Міне, 
осындай қисынмен қарасақ, 
Сыр өңіріндегі нәзікжандылар 
арасынан қайраткерлік дең-
гейге көтерілгендер қата рын да 
Аңсатова Меруерт На ғы мет-
қызының тұлғасы да ра   ланып 
тұрады. Ол сонау 1951 жылы 
29 желтоқсанда Арал ауда-
нына қарасты Аралсульфат 
қыстағында дүниеге келіпті. 
1967 жылы Арал ауданына 
қарасты №19 Сольтрест орта 
мектебін бітірген соң, Ал-
матыдағы Абай атын дағы 
Қазақ педагогикалық инс ти-
тутының тарих факультетіне 
түсіп, 1971 жылы оны үздік 
дипломмен аяқтаған. Арал қа-
ласының Т.Шевченко атын-
дағы орта мектебінде еңбек 
жолын бастап, 1976 жылдың 
1 желтоқсанынан күні бүгінге 
дейін Қорқыт ата атын да ғы 
университетте үзбей ұстаз-
дық қызмет атқарып келеді. 
Бар саналы ғұмырын білім 
мен ғылымға арнаған М.Нағы-
метқызы толағай табыстарға 
жетті, кәсіби тұрғыдан байы-
ды, ұстаздық және адами қа  -
сиеттері арқылы көптің құр  -
метіне бөленді. Терең бі лім ді 
оқытушы, шебер ұйым  дас-
тырушы ретінде ол 1992-1994 
жылдары «Отан тарихы» ка фед -
ра сының меңгеру шісі, 1994-
1997 жылдары университет 
жа ны  нан ашылған эли тарлық 
«Қа білет» мектеп-гим на зия-
сы  ның алғашқы ди ректоры 
бол ды. Бұл мектеп ел ішін де 
«ММ», яғни, «Мер уерт мек-
тебі» атанды. 1997-1999 жыл-
дары гуманитарлық білім беру 
ор  талығының директоры, 2003 
жылдан 2008 жылдың қыр-
күйегіне дейін Музыка-педа-
гогикалық факультетінің де-
каны қызметтерін абыроймен 
атқарды. Бүгінгі күні «Тарих» 
кафедрасының профессоры. 
Тәжірибелі ұстаз, білікті оқы-
тушы, көрнекті ғалым ретінде 
кәсіби қызметін жемісті жал-
ғастырып келеді.

Сондай-ақ, ол ұстаздық қыз-
метімен қатар ғылыми-зерттеу 
жұмыстарымен де үздіксіз ай-
налысуда. Ғылымға құштар жас 
маман 1979 жылы желтоқсанда 
С.Киров атындағы Қазақ Мем-
лекеттік университетінің ке-

ңе сінде «Қазақстан комму-
нис тік партиясының ұлт 
сая  сатын жүзеге асырудағы 
қыз   меті» (1966-1970 жж.) 
тақы   рыбындағы кандидаттық 
дис   сертацияны абыроймен 
қор ғап, тарих ғылымдарының 
кандидаты, 1984 жылы доцент 
дәрежесін алды. Халықаралық 
және республикалық баспа-
лардан 120-дан астам мақа-
ласы мен 20-ға жуық ғы-
лы  ми-әдістемелік құралы 
жа   рия ланды. Облыс тарихшы-
ла рымен бірігіп, «Сыр өңірі 
тарихы» еңбегінің шығуына 
үлесін қосты. 2015 жылғы 
«Қызылорда» ғылыми-таным-
дық кітабының, «Қазақ эт-
но пе дагогикасындағы отба-
сы тәрбиесі», «Тәуелсіз 
Қа  зақ станның демографиялық 
сая   саты» және т.б. еңбектердің 
авторы. 

Меруерт Нағыметқызы қо-
ғамдық жұмыстарға да бел-
сене араласады. Облыс әкімі 
жанындағы әйелдер ісі және 
отбасылық-демографиялық 
сая сат жөніндегі комиссияның 
алғашқы мүшелерінің бірі, «Ақ 
босаға» қоғамдық бірлестігінің 
төрайымы. Бірлестік отбасы-
ның беделін көтеру, отбасын-
дағы тәрбиенің рөлін күшейту, 
отбасы құндылықтарын наси-
хаттау, қоғамда әйел-ананың 
беделін арттыру сияқты сан са-
лалы бағыттардағы жобаларды 
іске асыруда белсенді жұмыстар 
атқарып келеді. Бұған дәлел 
ретінде ҚР Президентінің жа-
нындағы Әйелдер ісі және 
от  басылық-демографиялық 
сая сат жөніндегі Ұлттық ко-
мис сияның 10 жылдығына орай 
«Отбасылық-демографиялық 
саясатты іске асыруда бірлесіп 
жұмыс жасағаны үшін» номи-
нациясының (2008), «Жұл ды-
зы жанған елім нің жұл дыз дай 
жанған қыздары» атты об-
лыс тық ақпарат тық-на си хат-
тық-танымдық жоба сы ның 
(2009), «Қанатты әй ел-3» идея 
мен тауарлар жәр мең кесінің 
(2010) жеңімпазы бол ғанын 
айтсақ жеткілікті. Бұл да 
– үлгі, өнеге. Нағыз ға лым -
ның шынайы азаматтық жә не 
ғылыми позициясы қо ғам ды 
алаңдататын күрмеулі мәсе-
лелермен белсенді айналысуы 
арқылы танылуы, өлшенуі 
тиіс деп ойлаймыз. Басқалай 
болса, ғалымдықтан не қайыр, 
білімпаздықтан не пайда? Осы 
ретте «Алаш айнасы» интер-
нет газетінің өткен сенбідегі 
санында Марфуға Шапиянның 
«Алла сүйген құлдың мынан-
дай ерекше белгілері бар» де-
ген постына зер салсақ. Ав-
тор «Ауру адамды өзіне зиян 
әкелетін белгілі бір тамақтан 
сақтандырғанымыз секілді Ал-
ла тағала да сүйген құлын дү-
ниеден қорғайды. Дүние берсе 
де, оны жүрегіне кіргізбейді, 
соңынан қудырмайды» деп 
Жаратушымыздың шексіз қам-
қорлығында болатын дардың 
бойындағы ізгі қасиеттер мен 
көркем мінездерді сипаттайды.

Солардың бірі сүйген құ-
лының «жүрегінен Өзінен 
алыс тататын істі алып тастай-
ды және даудан қашырады» 
деген сипаттар М.Аңсатованың 
болмысына қаратып айтыл-
ғандай. Расында басы жиі 
дау  ға қалатындардың ісінде 
қан  дай береке болуы мүм кін? 
Сол сияқты жүрегі жатпай-

тын жұмыс жасап, көңі ліне 
жақ пайтын іспен шұғылдан-
ғандарды үйлесімді өмір сүре 
алады деп те ешкім айта алмас.  

Ал М.Нағыметқызының бі-
реулермен бір нәрселерге бола 
дауласып, я болмаса қабақ шы-
тысып, ашу шақырып жатқанын 
көрген де, естіген де жоқпыз. 
Ол кісі нендей жағдай болса да, 
сұлу да кербез қалпын сақтап, 
үнемі күлкінің табы сезіліп 
тұратын келбетті жүзінен 
иман нұрын төгіп, өзін әркез 
тұрақты қалыпта ұстайды. Се-
зімтал жанның осынау шы-
дамдылығы мен тегеурінді 
тө  зімділігіне үлкенді-кішілі 
уни  верситеттің басшысынан 
қос  шысына дейін таңғалатын. 
Сірә, тұрмыс билеген санадағы 
сұрықсыз сұрақтар мен күр-
меулі мәселелер ол кісіні ай-
налып өтетін шығар деп ойлап 
қаласың.  

М.Нағыметқызының адам-
ды тәнті ететін тағы бір кісілік 
ерекшелігі – мәрттігі, яки, жо-
марттығы. Бұл оның өмірлік 
мұратының кемелдігінен шы-
ғар деймін. Расында, ол кісі 
әйел адамдарда сирек кез де-
сетін мәрттік қасиетке ие. Бас 
мүфти Наурызбай қажы Та-
ған ұлының жетекшілігімен 
жуыр да ғана жарық көрген 
«Толық адам» деп аталатын 
ғылыми-теологиялық кітапта 
«Кемел адамның аса жоғары 
қасиеттерінің бірі – жомарттық. 
Жомарттық дегеніміз – өзгеге 
жақ сылық жасау. Ол тек ма-
те риалдық жағдайға байла-
нысты ғана айтылатын қасиет 
емес. Керісінше, ол – рухани 
байлыққа тікелей байланыс-
ты айтылатын ізгі қасиет-
тер дің бірі» делінген. Мар-
құм Ә.Кекілбай ағамыз бір 
ең бегінде «шын кемелге күн-
шілік жат» деген ой айтады.

М.Аңсатова – қоғам қай рат-
кері. Қазақ қызының қайрат-
керлігі деген мәселе төңірегінде 
ой өрбітсек, есіме сөз зергері 
Ғ.Мүсірепов сомдаған Ұлпан 
анамыздың образы түсе кетеді. 
Оқырманға кеңінен таныс ро-
манда Ұлпан ел билеген көсем, 
сөз бастаған шешен, аузы дуа-
лы, сөзі куәлі қоғам қайраткері. 
Оның сезім байлығы, адам-
гершілігі, адалдығы мен мо-
раль дық келбеті, зеректігі мен 
зер делілігі, парасаттығы мен 
өткірлігі келісті бейнеленген. 
Салыстыра қарасақ, кешегінің 
Ұлпаны мен бүгінгінің Меруер-
тінің арасында ұқсастық көп 
секілді көрінеді.

Туған өлкемізде тұтас дә-
уір дің сұлулық символына 
ай налған Меруерт Нағымет-
қызы осылайша әркез абырой 
биігінен көрініп, адамдықтың 
шыңына шыққан бүтін болмыс, 
бітім тұлға. Ол өзінің мың-
даған шәкірттерінің алдында 
ұстаз деген ұлық атағына кір 
келтірмей, кісілік келбетіне 
кө леңке түсірмей, мәнді де 
ма ғыналы өмір сүріп келе 
жат қан мінезге бай, сөзге са-
раң сырбаз жан. Аяулы аза-
мат, ұлағатты ұстаз, ардақты 
ана, асыл әженің өмір деген 
теңіздегі Ар кемесінде жетпіс 
жастың желкенін көтергені 
баршамызға құтты болғай! 

Н.МЫҢЖАС,
тарих ғылымдарының 
кандидаты, «Құрмет» 

орденінің иегері, 
ҚР Білім беру ісінің 

құрметті қызметкері

МЕРЕЙ

Аңсатова 
әлемі

Байрақты бабаларымыздың нәзік-
жанды әйел затын ерекше құрметтегені 
әлімсақтан белгілі. Ес білмес ескі заман-
нан ошақтың, отбасының пірі ретінде 
Ұмай Ананы қадірлеп-қастерлеуіміз көп 
нәрсені аңғартса керек.

СЫР ТЕАТРЫ ЖАҢА БЕЛЕСКЕ 
ҚАДАМ БАСТЫ

Қызылорда қалалық сотында Қы зыл орда қаласы, 
Нугман Абуов көшесі №91 үй тұрғыны арыз беруші 
Бағдаулетова Гүлжанат Қуаныш қы зы ның жұбайы 
Қызылорда қаласы, Нугман Абуов көшесі №91 
тұрғыны, жұмыссыз, Қызылорда облысында туылған 
Хайдаров Аширхан Куа ны шевичті (14.05.1973 жылы 
туылған, ЖСН: 730514401635) қайтыс болды деп жа-
риялау туралы азаматтық ісі қозғалып қаралуда. 

14.05.1973 жылы туылған Хайдаров Аширхан 
Куанышевичтің жүрген жері туралы мәліметтері бар 
адамдар жарияланым берілген күннен бастап үш ай 
мерзімде Қызылорда қаласы, Әйтеке би көшесі №29 
мекен-жайы бойынша орналасқан Қызылорда қалалық 
сотына және 8 777 518 08 04, 8 705 767 39 27, 8 707 283 
91 30 ватсап қосымшалары бар ұялы телефондарға ха-
барлауды сұраймыз.

Хабарландыру

Қызылорданың «Қайсар» коман-
дасына бас бапкер қызметіне 
Сұлтан Әбілдаев тағайындалды. 
Бұл жөнінде өңірлік коммуникация-
лар қызметінде өткен брифингте 
облыстық дене шынықтыру және 
спорт басқармасының басшысы 
Асылжан Жаманқұл, облыстық футбол 
федерациясының вице-президенті 
Болат Көшербаев мәлім етті.

Айта кетерлігі, келер жылы «Қайсар» 
бірінші лигада сынға түседі. Биыл команда 
сәтсіздіктен кейін Премьер-лигадағы орнын 
сақтап қала алған жоқ. Алға қойылған мақсат 
– үздіктер қатарына қайта қосылу. Бұл орайда 
командаға барлық қолдау көрсетіледі. 

– «Қайсарға» бас бапкер қызметіне 
бірнеше үміткер таңдалды. Олардың арасы-
нан Сұлтан Әбілдаевқа сенім артуға шешім 
қабылдадық. Жергілікті жанкүйерлер оның 
есімін жақсы біледі. 1970 жылы 21 наурыз-
да Қызылорда қаласында дүниеге келген ол 
кәсіби футболшы ретінде алаңда жартылай 
қорғаушы қызметін атқарды. Мансабының 
басым бөлігін жергілікті клубта өткізді. 
Ол әзірге «Қайсардың» тарихында ең көп 
ойын өткізген футболшы ретінде таныл-
ды. Еліміздің ұлттық құрамасы сапында 
көптеген ойындарға қатысты. 2005 жылдан 

бері бапкерлікпен айналысып келеді. Алды-
мен футбол орталығында шәкірт тәрбиелесе, 
2009-2016 жылдарда бас бапкердің көмекшісі, 
бас бапкер және өзге қызметтерді абыроймен 
атқарды. 2016 жылы «Қайсарға» жетекшілік 
жасап, бірінші лигадан Премьер-лигаға 
шығарды. Сол жылы ең үздік бапкер атағына 
ие болды. Сондай-ақ, С.Әбілдаев – облыс-
та аталған қызметті атқаруға мүмкіндік 
беретін тиісті лицензияны иеленген жалғыз 
маман. Жергілікті футболдың қыр-сырын 
жақсы біледі. Алдағы уақытта қызылордалық 
жастардың жарқырай көрінуіне жол ашады 
деген үміттеміз, – деді басқарма басшысы.

Команда қаңтарда жаңа маусымға оқу-
жаттығу жиынын бастайды. Негізгі құрам 
ойын шылары сол дайындық барысында 
белгілі болады.

– Әзірліктің ойдағыдай өтуіне өз деңгейін-
де назар аударылады. Бүгінгі күндері қаржы-
лық мәселесі шешілуде. Алдағы уақытта 
команда директоры қызметін Жағыпар Жұ-
махметов атқарады. Ол бұған дейін өндіріс 
саласында еңбек еткен. Ұзақ жылдан бері 
«Қайсардың» жанкүйері ретінде қолдау көр-
сетті. Ал спорттық директор қызметіне белгілі 
футболшы Серік Сағындықов кел ді, ол бұрын 
«Қайсарда» ойнаған, – деді Б.Көшербаев. 

Сұлтан Әбілдаев негізінен жергілікті 
футболшыларға сенім білдіретінін тілге 
тиек етті. Қазір Мақсат Байжанов, Думан 
Нәрзілдаев сынды тәжірибелі ойыншылармен 
келіссөз жүргізілуде. Сондай-ақ, еліміздің 
өзге өңірлерінен футболшылар келуі мүмкін.

«СБ» ақпарат   

Заманның қарыштап дамуы 
әртүрлі салалардың жаңаруына, 
жаңғыруына себепкер болып отыр. 
Сондай салалардың бірі – по-
шта қызметі. Бүгінгі «Қазпошта» 
тек хат-хабардың уақытылы 
жетуіне ғана жауапты емес, мұнда 
мемлекеттік қызметтердің бірнеше 
түрін көрсетеді. Тиімді әрі жедел 
жұмыс істейді. Пош та қызметіндегі 
қарышты қадамдар туралы 
«Қазпошта» АҚ Қызылорда 
облыстық филиалы директорының 
орынбасары Айзат Ізтілеуовамен 
сұхбаттасқан едік.

– Айзат Өмірзаққызы, Тәуелсіздік-
тің 30 жылдығына орай жүзеге асы-
рылған «Сүйінші» әлеуметтік жоба-
сына «Қазпошта» АҚ да атсалысқан 
болатын. Қазіргі таңда акционерлік 
қоғам тарапынан басқа қандай игі ша-
ралар қолға алынуда?

– Өздеріңізге белгілі, өңірде мереке 
күндері дүниеге келген 130 сәбидің ана-
ларына «Сүйінші» атты естелік бэби бокс 
табыс етілді. «Сүйінші» сый қорабына 
бөбекке қажетті заттардан басқа ҚР 
Президенті Қасым-Жомарт Тоқаевтың 
құттықтау тілегі жазылған ашық хат, 
«Тәуелсіз Қазақстанға 30 жыл» монетасы 
салынған. Жобаға поштаның облыстық 
филиалы да атсалысып, 18-19 желтоқсан 
күндері сыйқораптарды межелі жеріне 
жеткізіп берді.

Бұдан бөлек, «Қазпошта» АҚ Қызыл-
орда облыстық филиалы Рәміздер күніне 
орай да ауқымды шаралар өткізді. Сондай-
ақ, мерзімді басылымдар науқанында өзі-
мізден зейнетке шыққандарға, облыстық 
мүгедектер қоғамына демеуші болып жа-
ңажылдық сыйлықтар табыстау, мерзімдік 
басылымдарға тегін жаздыру дәстүрге 
айналған. Пандемия кезінде де пошта 
қызметі жұмыс уақытын қысқартпай, шек-
теу шаралары уақытында зейнетақы та-
ратты. Азаматтарға банк қызметтерін де 
көрсетіп, өзге де қызметтерін үдете түсті. 
Жақында ғана облыстық филиал дирек-
торы Аида Абибуллаева «Халық алғысы» 
медалімен марапатталған болатын. Бұл 
– «Қазпошта» тарапынан атқарылған 
жұмыстарға берілген жоғары баға деп 
білемін. Сондай-ақ, жауапты кезеңде өз 
басына төнген қатерге қарамай еңбек ет-
кен қызметкерлеріміздің ерлігіне лайықты 
құрмет.

– Елімізде пошта қызметі жедел да-
муда деген сөз соңғы уақытта жиі айты-

лып жүр. Бұл ретте қандай жаңа жоба-
лар енгізілуде?

–Қызметтерімізді жетілдіру бағытын-
да көптеген жаңа бастамалар қолға алы-
нып отыр. Мысалы, кедендік алып жүру, 
қала, облыс аумағында Go post express 
курьерлік қызметі енгізілді. Ал, post.kz 
порталында 89 қызмет онлайн қолжетімді, 
жалпы жақын уақытта 100 қызмет түріне 
дейін енгізу жоспарланып отыр.

Сондай-ақ, гибридтік электронды 
пош та қызметі жаңартылып, автоматтан-
дырылды. Бұл пайдаланушыларға 
элект ронды түрде хабарламалар неме-
се құжаттар алмасуға мүмкіндік береді. 
Ку рьерлер үшін сәлемдемелерді жеткізу 
кезінде түбіртек жасауға, қолма-қол ақ-
шасыз төлем қабылдауды жүзеге асыруға 
мүмкіндік беретін Go post қосымшасы іске 
қосылды. Биыл қосымша жаңартылды. 
Сонымен қатар, үстіміздегі жылы көлік 
келген кезде түсіру және тиеу аймағында 
бағдарламалық жасақтаманы сұрыптау 
процесін автоматтандыру үшін мобильді 
қосымша іске қосылды.

Поштаны жөнелту кезінде адрестік 
каталогтан мекенжайды табуға мүмкіндік 
беретін машиналық оқытуды пайдала-
на отырып, мекенжайды анықтау жүйесі 
әзірлеу сатысында. Бұл поштаны өңдеу 
уақытын 2 есе қысқартуға мүмкіндік берді.

Жаңа жобалар ішінде гибридтік 
электрондық пошта, Postmarket.kz сау-
да алаңы, Постамат терминалы, мобилді 
қозғалмалы құрылғылар бар. Бұдан бөлек, 
клиенттерге ыңғайлы болуы үшін ұйым 
жанында POS Mobile қосымшасы жұмыс 
істейді. Қызмет – цифрлық технологиялар 
нарығында алғашқылардың бірі болып 
табылады. Қосымшаның артықшылығы 
– смартфон арқылы төлем қабылдаудың 
ыңғайлылығы мен жылдамдығы және кез 
келген картамен төлем жасау мүмкіндігі.

– «Қазпошта» – шалғай елді ме кен-
дердегі тұрғындардың тауарлар мен 
қызмет көрсетуге байланысты сұра-
ныстарына жауап бере алатын бірден-
бір қаржы институты. Мекеменің бұл 
бағыттағы қызмет аясы қандай?

– Шалғай елді мекендерде тұрғын-
дарға қолжетімді пошталық және қаржы-
лық қызметтермен қоса мемлекеттік қыз-
меттер көрсетілуде. Мысалы, Халыққа 
қызмет көрсету орталығынан алынатын 
анықтамалар түрлерін, атап айтқанда ЭЦК, 
мүгедектерге арналған кезекке, 1-6 жасқа 
дейінгі балаларға мемлекеттен берілетін 
әлеуметтік көмекті, мүгедектерге беріле-
тін көмектерді, емдік-санаторлық көмек-
терді рәсімдеу қамтамасыз етілуде. Жыл 

басынан бері өңір тұрғындарына 16160 
мемлекеттік қызмет көрсетілген. Сондай-
ақ, тұрғындар еліміз бойынша 5 банктің 
тұтынушылық несиелерін де пошта 
арқылы алуына болады.

– Бір сөзбен, «Қазпошта» тұрғын-
дарды қажетті қызметтердің барлы-
ғымен қамтуға қауқарлы ғой?

– Солай деуге де болады. Өңір хал-
қына пошталық, қаржылық, агенттік, 
баспасөз басылымдары, жарнама салалары 
бойынша 200-ден аса қызмет түрі бойынша 
сапалы қызмет көрсетілуде. Оның ішінде 
пошта бөлімшелерінде коммуналдық 
төлемдер, салық төлемдерін ақысыз төлеу 
мүмкіндігі, төлемдер қа былдау, жеке және 
заңды тұлғаларға банк шотын жүргізу 
мен ашу, зейнетақы, инкассация, шарт-
ты кассалық қызмет көрсету, трансфер-
агенттік қызметтер, интернет-банкинг 
қызметтері ұсынылады. Бұдан бөлек, қор 
нарығындағы алпауыт компаниялардың 
акцияларын, облигация және басқа да 
құнды қағаздарын сатып алу бойынша 
800 акционерге тұрақты брокерлік қызмет 
көрсетіліп отыр.

Сондай-ақ, агенттік қызмет түрлері 
– авиа және теміржол билеттерін сату, 
несиелік бюро, екінші деңгейлі банктердің 
несиелерін рәсімдеу, депозиттерін, шот-
тарын толықтыру, «Отбасы банкінен» 
депозиттер ашу, лотореялар, мобильдік 
операторлардың sim-карталарын сату, 
Qiwi толтыру, шетелдерге және Қазақстан 
аумағында ақша аударымдарын жасау, 
кәсіпкерлер үшін де көптеген мүмкін-
діктер қарастырылған.

– «Қазпошта» акционерлік қоғамы-
ның әлеуметтік картасы туралы айта 
кетсеңіз...

– Алғаш қолданысқа енгізілгенде 
картаны алдымен бірқатар мектептің 
оқушылары иемденіп, асхана және авто-
буста төлем жасай алатын болды. Кейін 
олардың қатары ересектермен де толығып, 
бүгінде Қызылорда қаласы бо йынша бұл 
картаны пайдаланушылардың саны 28 
мыңға жеткен. Оның көмегімен жалақы, 
жәрдемақы, зейнетақы алып қана қоймай, 
өзге де қаржылық қызмет түрлерін 
қолдануға мүмкіндік бар. Қазіргі таңда 
өңірде 56 мың адам, оның ішінде зейнет-
керлер, әлеуметтік төлем алушылар осы 
картаға ауыстырылуда. Облыстық филиал 
әлеуметтік карта базасы бойынша филиал-
дар арасында екінші орында.

Айта кетейік, 2019 жылдың 19 қара-
шасында «Қазпошта» АҚ Қызылорда 
облыстық филиалы мен облыс әкімдігі 
арасында Қызылорда қаласында Қазақ-

стан азаматының әлеуметтік картасын 
енгізу бойынша ынтымақтастық ту-
ралы меморандумға және Жол карта-
сына қол қойылған. Нәтижесінде, қазіргі 
уақыт та облыс мектептерінің мұға лім -
дері оқушылардың ата-аналарынан құ-
жаттарды жинау жұмыстарын жүргі зуде. 
Қаланың бес мектебі үшін 5439 әлеу меттік 
карта шығарылды.

«Қазпошта» АҚ тарапынан әлеу-
меттік картаны тұтынушыларға қызмет 
көрсету бойынша тарифтердің ең тө-
менгі шегі белгіленген (әлеуметтік тө-
лем алушыларға жылына 300 теңге) 
және 1% стандартты cash-back пен post.
kz арқылы жасалған аударымдарға бо-
нустар беріледі. Карта бюджеттен бө-
лінген қаражатқа қоғамдық бақылау ор-
нату, барлық әлеуметтік жеңілдіктердің 
нақты қолданылуының есебін жүргізу, 
халықтың әлеуметтік ахуалын жақсарту 
бағытында мемлекет тарапынан бөлініп 
жатқан бюджет қаражатының ашықтығын 
және осы саладағы сыбайлас жемқорлық 
тәуекелдерінің алдын алу шараларын 
қамтамасыз етеді.

– Мекеменің Тәуелсіздік жылда-
ры жеткен жетістіктеріне тоқталып 
өтсеңіз...

– Тәуелсіздік жылдары еліміз тарихи 
тұрғыдан қысқа мерзім ішінде ғаламат 
табыстарға қол жеткізгені белгілі. Бұл 
ретте «Қазпоштаның» да іргесі беки түсті. 
Бүгінгі таңда облыстық филиалда 640 адам 
еңбек етуде. Ең кең желіге ие «Қазпошта», 
ең шалғай елді мекендерде бола отырып, 
барлық қажетті қызметтерді ұсынып, пай-
далы болуға тырысады.

Аймақтың елді мекендерінде 168 
пошта байланыс бөлімшесі және фран-
чайзингтік модель бойынша 37 бөлім ше 
қызмет көрсетеді. Тәуелсіздік жыл дарында 
«Қазпошта» халыққа ежел ден келе жатқан 
пошта және қаржы лық қыз меттерден 
бастап агенттік қыз меттердің барлық 
түрлерін ұсынатын әмбебап компанияға 
айналды. Енді ауылда несие алуға, депозит 
ашуға, автокөлікті сақтандыруға, халыққа 
қызмет көрсету орталығының қызметтерін 
алуға, ұялы операторлардың SIM картасын 
сатып алуға, тауарларға тапсырыс беруге, 
одан басқа да көптеген қажетті қызметтер 
ұсынылады. Әрі қарай да халқымызға   
қажетті қызметтердің түрлерін  кеңейту 
бойынша жұмыс жасаймыз.

– Әңгімеңізге рахмет!
Сұхбаттасқан 

Биболат СӘТЖАН,
«Сыр бойы»

«Қазпоштаның» қарышты қадамдары

«Қайсарға» бас бапкер тағайындалды

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) «Сапа 
менеджменті жүйелері» талаптарына сәйкес 
KZ.4310318.07.03.01178 нөмірімен сертифи-
катталған. Авторларға қаламақы тапсырыс 
 бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Президент  Жолдауынан

Қызылорда қызмет көрсету және сервис колледжі ұжымы кол-
ледж мұғалімі

Нурекеева Эльмира Ибрагимқызының
қайтыс болуына байланысты марқұмның отбасы мен туған-туыс-
тарына қайғыларына ортақтасып, көңіл айтады.

Іздеу салады
Қызылорда қаласының тұрғыны болған, 1978 жылдың 21 шіл-

десінде туылған Шаяхметов Жумабек Бахытжановичті 2001 жылдың 
23 қаңтарынан бастап хабар-ошарсыз кетуіне байланысты анасы Ша-
яхметова Кундызай Умирсериковна іздеу салады.

Қызылорда қалалық сотының 2021 жылдың 09 желтоқсанындағы 
ұйғарымымен хабарландыру жарияланған күннен бастап 3 (үш) ай 
мерзім ішінде көрген-білген кісілер болса мына телефондарға хабар-
ласуын сұраймын: 8-705-151-75-58, 8-775-297-09-25.

Мұралық істің ашылғанын хабарлайды
Қызылорда қаласының жеке нотариусы Бердали Қайрат Қыс-

таубайұлы (лицензия №0001471 26.06.2003 ж.) 2020 жылдың 
17 қаңтарында қайтыс болған азамат Сермаханов Абибулланың 
атынан мұралық істің ашылғанын хабарлайды. Мұрагерлері бол-
са, мына мекен-жайға хабарласуын сұраймыз: Қызылорда қаласы, 
Ғ.Мұратбаев көшесі 3 В (ЦОН аялдамасы), тел.: 8 701 829 96 44.

Қызылорда қаласының жеке нотариусы Бердали Қайрат Қыс-
таубайұлы (лицензия №0001471 26.06.2003 ж.) 2020 жылдың 17 
шілдесінде қайтыс болған азамат Оспанов Ибрагимнің атынан 
мұралық істің ашылғанын хабарлайды. Мұрагерлері болса, мына 
мекен-жайға хабарласуын сұраймыз: Қызылорда қаласы, Ғ.Мұрат-
баев көшесі 3 В (ЦОН аялдамасы), тел.: 8 701 829 96 44.

Қызылорда қаласының жеке нотариусы Бердали Қайрат 
Қыстау байұлы (лицензия №0001471 26.06.2003 ж.) 2021 жылдың 
27 маусымында қайтыс болған азамат Рахметов Амангельдының 
атынан мұралық істің ашылғанын хабарлайды. Мұрагерлері бол-
са, мына мекен-жайға хабарласуын сұраймыз: Қызылорда қаласы, 
Ғ.Мұратбаев көшесі 3 В (ЦОН аялдамасы), тел.: 8 701 829 96 44.

«ПетроҚазақстан Құм-
көл Ресорсиз» АҚ және «СА-
УТС-ОЙЛ» ЖШС «Оңтүстік 
Қарабұлақ кен орнын игеру жо-
басының толықтырма жасау» 
жобалық құжатының «Қор-
шаған ортаға әсерін бағалау 
жобасы» бойынша қоғамдық 
тыңдау өткізілетіндігі туралы 
хабарлайды.

Тыңдау: 04.02.2022 жыл 
сағат 17:00-де Қызылорда об-
лысы, Қызылорда қаласы, 
Д.Қонаев №4 «А» мекен-жа-
йында өтеді.

Карантиндік жағдайлар-
ды ұзарту кезінде қоғамдық 
тыңдау ZOOM платформасын-
да бейнеконференция форма-
тында өтетін болады. Қоғам-
дық тыңдауға қатысу үшін 
сілтеме бойынша өту қажет: 
https://us06web.zoom.us/j/85136
864031?pwd=UHdxTVB4ZFRz
Z1RQMUFqMFZ5Rm5Idz09

Конференция идентифика-
торы: 851 3686 4031

Кіру коды: 471141
Бастамашы: «ПетроҚа-

зақстан Құмкөл Ресорсиз» АҚ 
және «САУТС-ОЙЛ» ЖШС

Өкілі: Адранов Азамат 
 Алматович

Байланыстар: тел.: 8(7242) 
29-98-91, Электрондық по-
шта/e-mail: Azamat.Adranov@
petrokazakhstan.com.

Жобаны әзірлеуші: «Мұнай-
газҒЗЖИ» АҚ

Өкілі: Ляля Ешбаева, Мен-
дигазиева Гульдана

Байланыстар: тел.: 8-7292-
60-02-08 ішкі 113, Электрон-
дық пошта/e-mail: el@nipi.kz; 
mendg1@nipi.kz 

Порталға сілтеме: https://
ecoportal.kz/Public/PubHearings

Жоба құжаттары бойын-
ша қосымша ақпаратты ке-
лесі электронды пошта және 
номер арқылы алуға болады: 
8(7242) 29-98-91,  Электрон-
дық пошта: Azamat.Adranov@
petrokazakhstan.com.

Ескертулер мен ұсыныс-
тарды жергілікті атқарушы 
органның электрондық ме-
кен жайына жолдауға болады:  
ar.zholdasbekova@korda.gov.
kz, байланыс телефон: 8(7242)  
60-53-69.

***
«ПетроҚазақстан Құм-

көл Ресорсиз» АҚ және «СА-
УТС-ОЙЛ» ЖШС «Бұхарсай 
кен орнын игеру жобасы» жо-
балық құжатының «Қоршаған 
ортаға әсерін бағалау жобасы» 
бойынша қоғамдық тыңдау өт-
кізілетіндігі туралы хабарлай-
ды.

Тыңдау: 04.02.2022 жыл 
сағат 15:00-де Қызылорда об-

лысы, Қызылорда қаласы, 
Д.Қонаев №4 «А» мекен-жай-
ында өтеді.

Карантиндік жағдайлар-
ды ұзарту кезінде қоғамдық 
тыңдау ZOOM платформасын-
да бейнеконференция форма-
тында өтетін болады. Қоғам-
дық тыңдауға қатысу үшін 
сілтеме бойынша өту қажет: 
https://us06web.zoom.us/j/85136
864031?pwd=UHdxTVB4ZFRz
Z1RQMUFqMFZ5Rm5Idz09

Конференция идентифика-
торы: 851 3686 4031

Кіру коды: 471141
Бастамашы: «ПетроҚа-

зақстан Құмкөл Ресорсиз» АҚ 
және «САУТС-ОЙЛ» ЖШС

Өкілі: Адранов Азамат Ал-
матович

Байланыстар: тел.: 8(7242) 
29-98-91, Электрондық по-
шта/e-mail: Azamat.Adranov@
petrokazakhstan.com.

Жобаны әзірлеуші: «Жоба-
лау институт «ОПТИМУМ» 
ЖШС

Өкілі: Пушинка Татьяна 
Геннадьевна

Байланыстар: тел.: 8-702-
249-64-42, Электрондық по-
шта/e-mail: tpushinka@opm.kz

Порталға сілтеме: https://
ecoportal.kz/Public/PubHearings

Жоба құжаттары бойын-

ша қосымша ақпаратты ке-
лесі электронды пошта және 
номер арқылы алуға болады: 
8(7242) 29-98-91,  Электрон-
дық пошта: Azamat.Adranov@
petrokazakhstan.com.

Ескертулер мен ұсыныс-
тарды жергілікті атқарушы 
органның электрондық ме-
кен жайына жолдауға болады:  
ar.zholdasbekova@korda.gov.
kz, байланыс телефон: 8(7242)  
60-53-69.

***
«ПетроҚазақстан Құмкөл 

Ресорсиз» АҚ «Қарабұлақ кен 
орнын игеру жобасы» жоба-
лық құжатының «Қоршаған 
ортаға әсерін бағалау жобасы» 
бойынша қоғамдық тыңдау өт-
кізілетіндігі туралы хабарлай-
ды.

Тыңдау: 18.02.2022 жыл 
сағат 15:30-да Қызылорда об-
лысы, Қызылорда қаласы, 
Д.Қонаев №4 «А» мекен-жа-
йында өтеді.

Карантиндік жағдайлар-
ды ұзарту кезінде қоғамдық 
тыңдау ZOOM платформасын-
да бейнеконференция форма-
тында өтетін болады. Қоғам-
дық тыңдауға қатысу үшін 
сілтеме бойынша өту қажет: 
https://us06web.zoom.us/j/85136
864031?pwd=UHdxTVB4ZFRz

Z1RQMUFqMFZ5Rm5Idz09
Конференция идентифика-

торы: 851 3686 4031
Кіру коды: 471141
Бастамашы: «ПетроҚа-

зақстан Құмкөл Ресорсиз» АҚ
Өкілі: Адранов Азамат Ал-

матович
Байланыстар: тел.: 8(7242) 

29-98-91, Электрондық пош-
та/e-mail: Azamat.Adranov@
petrokazakhstan.com.

Жобаны әзірлеуші: «ҚМГ-
БҒЗИ» ЖШС

Өкілі: Жарқын Асқарова; 
Жазира Калемова

Байланыстар: тел.: 8(702) 
459-26-15, Электрондық пошта 
/ e-mail: j.askarova@kaznigri.kz; 
Zh.kalemova@kaznigri.kz

Порталға сілтеме: https://
ecoportal.kz/Public/PubHearings

Жоба құжаттары бойын-
ша қосымша ақпаратты ке-
лесі электронды пошта және 
номер арқылы алуға болады: 
8(7242) 29-98-91,  Электрон-
дық пошта: Azamat.Adranov@
petrokazakhstan.com.

Ескертулер мен ұсыныс-
тарды жергілікті атқарушы 
органның электрондық ме-
кен жайына жолдауға болады:  
ar.zholdasbekova@korda.gov.
kz, байланыс телефон: 8(7242)  
60-53-69.

ХАБАРЛАНДЫРУЛАР

ТӘУЕЛСІЗДІК – ЕЛІМНІҢ 
АЛТЫН АРҚАУЫ!
Елдік үшін қиып ғазиз ғұмырын,
Бабаларым ұран еткен ұлығым.
Төл мерекең құтты болсын ағайын,
Тәуелсіздік – киелі алтын тұғырым!

Бағым да сенде, барым да сенде, баяндым, 
Ар-намысым, жаным да сенде аяулым.  
Сенімен ғана Қазақ елі мәңгілік,
Сенімен бірге көз іліп, бірге ояндым. 

Оянып, бірге ұшқын атып жанарым,
Қуанып тұрып төңірекке көз сап қарадым.
Күлімдеп күнім, үмітпен қарап тұр екен,
Көк байрағым желбіреп «Арман Аралым!»

Еріксіз сонда жорғалап билеп бармағым,
Жан серігім домбырамды қолға алдым.
Ғаламат бір күй кеудемді кернеп ағылып, 
«Тәуелсіздік толғауы» деп толғадым!

Тәуелсіздік келген жоқ бізге тосыннан,
Тәуелсіздік – бабалар салған асыл ән.
Асыл әнге қасиетті кешегі,
Желтоқсанның боздақтары қосылған.

Боздақтардың орындалып арманы,
Тәуелсіздік алтын шамы жанғалы.
30 жыл толды, біле білсең жас ұрпақ,
Шын бақыттың басымызға қонғаны!

Желтоқсанның алауынан от алып,
Елің үшін қызмет етіп, бата алып.
Өнеріңді төгіп өтсең арман жоқ,
Қазақстан азаматы атанып!

Тәуелсіздік – боздақтардың толғауы,
Тәуелсіздік – Тәңірдің сыйы, қолдауы.
Жасай бер мәңгі ерлерім салған жарқын жол,
Тәуелсіздік – елімнің алтын арқауы!

ҚОШ КЕЛДІҢ, 
ЖЫЛЫМ-БАРЫСЫМ!
Жаңа жыл келді әлемге жаңа нұр шашып,
Тіршілік біткен жаңа өмірге шын ғашық.
Еңсесі биік болса екен деп елімнің,
Тілеймін мен де аққардай аппақ жыр шашып!

Бойға қуат, жанға жігер, намысым,
Ұран еткен бабалар асыл арысым.
Ерлігімнің, елдігімнің символы,
Қош келдің жылым – қыран қанат Барысым!

Жағылса деймін, жағылмай қалған шырақтар,
Ашылса деймін, ашылмай жатқан бұлақтар.
Арманшыл көңіл қырандай биік қалықтап,
Арал мен Сырым арнасы толып тұрақтар.

Көп болса ерлер көш бастап қолға ту алар,
Жыр-жүрек шіркін, толғанбай қалай тұра алар?!
Турашыл билер туралап тартса тайсалмай,
Әз халқым сонда сеніммен қарап қуанар!

Арғымақ мінген азамат жолдан адаспай,
Астамсып сөйлеп, «мен, мен!» деп босқа таласпай.
Ойланып шешсе пайдасы тиер жұртына,
Сөзі мен ісі тұрғанын біліп жараспай.

Қымбат емес жалған байлық, алтының,
Қымбат маған жыр сыйлаған әр күнім.
Қай кезде де қадірімді білер қамқоршым,
Бәрінен қымбат амандығы халқымның.

Киелі жылым әрбір үйдің отбасын, 
Бақытқа бөлеп, қабағың кірбің шалмасын. 
Нұрлы Отаным нұрын төгіп мәңгілік,
Тәңірім қолдап, қазағым биік самғасын!

Мұрат СЫДЫҚОВ,
Қазақстанның Еңбек сіңірген қайраткері

«Құрмет» орденінің иегері, 
Арал ауданының Құрметті азаматы

Сенбі күні Ә.Тәжібаев атын-
дағы облыстық кітапханада ел 
Тәуелсіздігінің 30 жылдығы мен 
белгілі журналист Нұрлан Көбе-
генұлының шығармашылығы-
на 25 жыл толуына орай жарық 
көрген «Қалам ұшындағы 
қоғам» атты кітаптың тұсауке-
сері өтті.

Нұрлан Нұрмахановтың журна-
лис  тикадағы қолтаңбасы оқырманда-
рына етене таныс. Ақпарат саласын-
да 25 жылдық еңбегі, ширек ғасыр 
ішінде әр жанр бойынша екі жарым 
мыңнан аса материал жазып, бас-
пасөзде табан аудармай қызмет еткені 
көпшіліктің көз алдында. 

– Тұсауы кесілгелі тұрған шығар-
машылық еңбектің негізгі мақсаты 
журналистің өз оқырманына есеп 
беруі деп қабыл алыңыздар. Ши-
рек ғасыр бұрынғы қоғамның өзекті 
тұстары, тұлғалары мен құбылыстары 
өрілген еңбектің тұсаукесерінде әріп-
тесінің қуанышына ортақ болып, ар-
найы келген мәртебелі меймандары-
мыз ортамызда. Сөздің қадірін білген 
журналистер қауымы қоғамды дамы-
туда және идеологиялық серпін беру-
де аянып қалған емес. Олардың тәу-
елсіздігімізді баянды ету жолындағы 
еңбегі әркез жоғары құрметке лайық, 
– деді шара модераторы, облыстық 
мәдениет, архивтер және құжаттама 
басқармасының басшысы Асқарбек 
Есжанов.

Нұрлан Көбегенұлы шығар-
машылығында экологиялық тақырып-
тарға да ден қойған. Арал өңірінде 
өмір сүріп, жанына жақын мәселелерді 
қозғауы орынды. Осыған орай, кітап 
тұсаукесерінде алдыңғы буын аға-
лар Қорқыт ата атындағы Қызылорда 
университетінің профессоры Қазыбай 
Құдайбергенов, Қазақстан Журналис-
тер одағының мүшесі, эколог-жазушы 
Сайлаубай Жұбатырұлы, ардагер Ай-
тбай Көшербаев, «Тіл сақшысы» га-
зетінің бас редакторы Сәдуақас Аңсат, 
Қызылорда қоғамдық телерадиокомпа-
ниясының құрылтайшысы Шаһизада 

Әбдікәрімов кітапқа өміршең ғұмыр 
тілеп, жылы лебізін білдірді.

Оған қоса, Қорқыт ата атындағы 
Қызылорда университетінің тәрбие 
ісі және жастар саясаты жөніндегі 
басқарма басшысы Жандос Базартай, 
«Болашақ» университетінің ректоры 
Қуаныш Дәуренбеков және Н.Нұр-
махановтың бір топ шәкірттері құт-
тықтауларын жеткізді. Рухани кеште 
айтыскер ақын Жамбыл Бақытәлі де 
жинақ авторына жырдан шашу шашып, 
өлеңмен жылы лебізін білдірді.

«СБ» ақпарат

«Қалам ұшындағы қоғам» 
оқырманға жол тартты

Түркістан шаһарында өткен 
байқауға 104 шығарма түсіп, 
олардың 14-і жүлделі болған.

Ал, алғашқы үш жүлделі 
орынның үшеуін де біздің жер-
лестеріміз жеңіп алды.

Республикалық «Таң-Шол-
пан» журналының бас редакто-
ры, белгілі жазушы, Жалағаш 
ауданының тумасы Нұрлыбек 
Саматұлының «Жапыраққа 
жұққан қан» атты деректі әң-
гімесі бас жүлде, «Егемен Қа-
зақстан» газетінің тілшісі, Қаза-
лы ауданынан шыққан қаламгер 
Абай Аймағамбеттің «Жаза» 
әңгімесі 1-орын, Ішкі істер са-
ласының құрметті қыз меткері, 
полиция полковнигі, Жалағаш 

ауданының құрметті азаматы 
Әмірбек Шаймаған бетовтің 
«Шымкентский транзит надеж-
ды» атты орыс тіліндегі деректі 
әңгімесі 2-орын жүлдесін иелен-
ді.

Байқауға Түркістан облыс-
тық соты демеушілік жасап, 
жүлдегерлердің бәрін де ақша-
лай сыйлықпен марапаттады.

Біз сөз өнерін ұстаған Сыр 
бойының үш перзентін жеңіс-
терімен құттықтаймыз. Тәуелсіз 
еліміздің мәртебесін қалам қаси-
етімен көтере беріңіздер дейміз.

«Сыр медиа» және 
«Сыр бойы» газетінің 

ұжымы

Үш жерлестің 
үздік туындылары

Тәуелсіздік мерекесі қарсаңында «Заң» медиа-
корпорациясы» Кемел Тоқаев атындағы детектив 
шығармалар байқауын ұйымдастырған еді. 

Жобада төрт тәлімгер – Қазақ-
станның еңбек сіңірген артисі, Мем-
лекеттік сыйлықтың иегері Майра 
Мұхамедқызы, мемле кеттік «Дарын» 
жастар сыйлы ғының иегері, Қазақстан 
Республикасының мәдениет қайрат-
кері Сәкен Майғазиев, Қазақ станның 
еңбек сіңірген қайраткері Маржан 
Арап баева, халықаралық конкурс-
тардың лау реаты Батырхан Мәлік 
(Әлем) сияқты әншілер үміткерлердің 
өнеріне баға берді. Ал, жоба қаты-
сушылары тәлімгерді өзі таң дады.  
Осылайша, төрт тәлімгер өз тобының 
әншілерін әр кезең бойынша сайысқа 
қосып, іріктеуден өткізіп отырды.

Құралай Мейрамбек жоба ның 
алғашқы сәтінде жер лестеріміз, ақын 
Оңталап Нұрмаханов пен компози-
тор Рамазан Таймановтың «Қорқыт 
– қобыз» әнін шыр қап, өзіндік ше-
берлігімен тәлім герлерді түгел қа-
ратқан болатын. Осыдан кейін-ақ ол 
көрермен назарына ілінді. Жас әнші 

жобаның барлық кезеңінен сәтті өтіп, 
жеңіске жетті. Айта кетейік, «Қорқыт 
– қобыз» әні жерлесіміз, талантты 
әнші Гүлнұр Оразым бето ваның да 
өнер жолында бағын ашқан болатын. 
Нақтырақ айтсақ, 2000 жылы «Жас 
қанат» байқауында осы әнді орындап, 
жеңімпаз атанған.

Жобаның шешуші сәтінде Құра-
лай Мейрамбек ақын Шөмішбай 
Сариевтің сөзіне жазыл ған компо-
зитор Бейбіт Оралұлының «Толғау» 
шығар масын орындады. Сондай-ақ, 
тәлімгері Сәкен Майғазиевпен бірге 
«Арман-ау» халық әнін шырқады. 

Таңғажайып талантымен қолдау-
шыларының үмітін ақ тап, жеңіске 
жеткен Құралай Мейрамбек пен же-
текшісі Сәкен Майғазиевті құттықтап, 
Г.Оразымбетова, М.Сәдуақасова си-
яқты Сыр өңірінен шыққан танымал 
әншілер, тағы басқа да жанкүйерлер 
әлеуметтік желі бетінде жылы лебізін 
білдірді. Ал, Құралай Мейрамбектің 
туған жері – Амангелді ауы лының 
тұр ғындары «Qazaqstan дауысы» жо-

басын далаға қойылған үлкен экран-
нан тамашалап, жанкүйер болды. 
Жалпы, жас әншіге Сыр елі түгел қол-
дау танытты.

«Qazaqstan дауысы» – әлемнің жүз-
ден астам елінде көрсетілетін әйгілі 
«The Voice» тележобасының қазақстан-
дық нұсқасы. Ұлттық арна арқылы на-
сихатталған жоба жарты жыл бойы 
миллиондаған көрерменнің көңілін 
баурап алды. Ақпараттарға сүйенсек, 
YouTubе желісінде 37 миллионнан 
астам қаралым жинаған деседі.

Сыр елінің талантты перзенті осы-
лай «Qazaqstan дауысы» жобасында 
топ жарып жатқанда Ресейде өтіп 
жатқан тап осы «Голос» шоуы бо-
йынша қос бірдей қазақстандық – Әлі-
шер Каримов пен Ернар Садырбаев 
(Әміре) финалға шықты. Енді олар 30 
желтоқсан күні бақ сынайтын болады. 

Қысқасы, Тәуелсіздіктің 30 жыл-
дық мерейлі мерекесі Сыр еліне ән 
әлемінен тамаша тарту алып кел-
ді. Енді қазақ ерлеріне де сәттілік 
 тілейміз.

